
حِيْم الرَّ حْمَنِ  الرَّ  ِ بِسْمِ اللَّ
Assalamualaikum warahmatullahi wa 
barakatuh

Alhamdulillah, syukur ke hadrat Ilahi, atas izin 
dan kurniaNya maka e-buletin edisi pertama 
Fakulti Pengajian Pendidikan ini berjaya 
dihasilkan. Tahniah diucapkan kepada Pejabat 
Timbalan Dekan Penyelidikan, Inovasi dan 
Pendanaan atas inisiatif penghasilan e-buletin 
ini, Taskforce Bahan Promosi (ProMate) yang 
telah mengkoordinasikan proses penghasilan, 
En. Mohd Mas’Ataillah Ismail selaku pereka, 
wakil-wakil jabatan yang menyediakan input, 
serta semua ahli FPP yang menyumbang 
secara langsung mahupun tidak langsung 
dalam usaha merealisasikan e-buletin ini. 

Penghasilan e-buletin ini adalah bertujuan 
sebagai suatu naskah kompilasi aktiviti, 
pencapaian serta perancangan semua pejabat 
timbalan dekan dan jabatan di fakulti ini. Ia 
disusun mengikut setiap jabatan dan terdapat 
pautan interaktif dari halaman isi kandungan 
terus ke setiap jabatan yang berkenaan. 
Dengan adanya e-buletin ini, diharapkan warga 
fakulti terus berinspirasi dan melestarikan 
kecemerlangan dalam sumbangan kepakaran 
serta perkongsian ilmu dalam bidang 
masing-masing. Diharapkan juga penghasilan 
e-buletin ini bermanfaat kepada orang ramai 
dalam memberi lebih maklumat tentang 
kesinambungan aktiviti serta jalinan pada 
masa hadapan.

Akhir kata, semoga e-buletin ini dapat 
dimanfaatkan untuk kebaikan bersama.

Fakulti Pengajian Pendidikan
Mengolah Pendidikan, Memaknai Masa Depan

Sekian.

Selamat Maju Jaya.

YBhg. Prof. Dr. Samsilah Roslan
Dekan
Fakulti Pengajian Pendidikan
Universiti Putra Malaysia

SAMBUTAN HARI RAYA BERSAMA 
PELAJAR FAKULTI PENGAJIAN 
PENDIDIKAN YANG TIDAK PULANG KE 
KAMPUNG
14 Mei 2021, Serdang - Fakulti 
Pengajian Pendidikan dengan 
kerjasama Persatuan Mahasiswa 
Fakulti Pengajian Pendidikan 
(FEDSSA) telah mengadakan 
sambutan hari raya bagi menceriakan 
seratus lima puluh (150) orang pelajar 
fakulti yang tidak pulang berhari raya 
di kampung.

Program ini sebagai tanda prihatin 
pihak pengurusan dan warga Fakulti 
Pengajian Pendidikan kepada 
pelajarnya. Pengisian sambutan 
adalah Majlis Hari Raya (secara 
maya) bersama YBhg. Prof. Dr 
Samsilah Roslan (Dekan Fakulti 
Pengajian Pendidikan),  Jawatankuasa 
Pengurusan Fakulti, FEDSSA dan 
pelajar yang tidak pulang beraya. 

Selain itu, turut diedarkan sumbangan 
duit dan juadah raya kepada 
pelajar di kolej yang tidak pulang ke 
kampung bagi menceriakan mereka. 
Sumbangan duit raya dan juadah raya 
ini adalah sumbangan dari warga 
Fakulti Pengajian Pendidikan, pelajar 
dan juga alumni.

Melalui program ini, secara tidak 
langsung dapat mengurangkan 
perasaan rindu pelajar yang tidak 
pulang beraya di kampung.

Bulan ramadan cahayanya kelam, 
Menanti Syawal didakap subuh;
Rindu kampung kian berbalam,
Ceria Aidilfitri merawat sembuh. 

Bunga melati di anjung rumah,
Di tengah-tengah pohon mengkudu;
Kenangan indah menyapa ramah,
Aidilfitri kurai menanggung rindu.

PROGRAM 
MOTIVASI 
PELAJAR 
MENGHADAPI 
SITUASI 
PANDEMIK 
COVID-19

7 Julai 2021, Serdang - Pejabat 
Timbalan Dekan (Akademik, 
Pelajar dan Alumni) dengan 
kerjasama Persatuan Mahasiswa 
Fakulti Pengajian Pendidikan 
(FEDSSA)  telah mengadakan 
Program Motivasi Pelajar 
Menghadapi Sutuasi Pandemik 
Covid-19 Bersama YBhg. Prof. 
Emeritus Dato’. Dr Sheikh Omar 
Abdul Rahman.

Program selama dua (2) jam yang 
telah ditonton oleh lebih seratus 
sepuluh (110) orang pelajar dan 
staf Fakulti Pengajian Pendidikan 
melalui Facebook Live Persatuan 
Mahasiswa Fakulti Pengajian 
Pendidikan telah dirasmikan 
oleh YBhg. Prof. Dr. Samsilah 
Roslan, Dekan Fakulti Pengajian 
Pendidikan dan turut dihadiri 
oleh YBrs. Prof. Madya Dr Soaib 
Asimiran, Timbalan Dekan, 
Akademik, Pelajar dan Alumni.

Program ini adalah salah satu 
usaha Fakulti bagi menaikkan 
semangat dan motivasi pelajar 

bagi menghadapi peperiksaan 
akhir di samping pelbagai kesan 
akibat situasi PKP serta pandemik 
COVID-19. Selain itu, melalui 
program ini pelajar dapat belajar 
strategi mengawal dan mengurus 
emosi sewaktu berhadapan situasi 
VUCA akibat PKP dan kesan situasi 
pandemik COVID-19. 

Penceramah motivasi yang 
dijemput iaitu YBhg. Prof. Emeritus 
Dato’ Dr. Sheikh Omar Abdul 
Rahman adalah seorang yang 
berkaliber dan mempunyai 
pengalaman serta ketokohan yang 
sangat dihormati di peringkat 
negara dan antarabangsa. Program 
ini telah berjaya mencapat objektif 
yang dirancang dan mendapat 
maklumbalas positif dari peserta. 

Menaikkan 

semangat dan 
motivasi pelajar 

bagi menghadapi 
peperiksaan akhir.

25 Mac 2021, Serdang - Pandemik 
COVID-19 telah menyebabkan 
berlakunya perubahan drastik 
terhadap pelbagai norma yang 
telah diamalkan dalam kehidupan 
seharian, dan tidak terkecuali, sektor 
pendidikan turut terkesan dengan 
perubahan ini. Pembelajaran Dalam 
Talian merupakan alternatif yang 
telah dilaksanakan dalam usaha 
memastikan proses pembelajaran 
di Institusi Pengajian Tinggi (IPT) 
terus berlangsung meskipun pelajar 
tidak berada di kampus. Walaupun 
begitu, Pembelajaran Dalam Talian 
ini mempunyai halangannya yang 
tersendiri, di mana terdapat pelajar 
yang tidak dapat mengikuti proses 
pembelajaran tersebut dengan 
sepenuhnya. Menyedari hakikat 
ini, Fakulti Pengajian Pendidikan 
terpanggil untuk membantu pelajar 
yang terkesan dengan proses 
Pembelajaran dalam Talian sehingga 
menjejaskan pembelajaran mereka. 

Pejabat Timbalan Dekan, 
Akademik, Pelajar dan Alumni telah 

menyampaikan sumbangan dua (2) 
biji komputer riba kepada pelajar 
yang kurang berkemampuan iaitu 
Muhammad Idzharrudin dari Program 
Bacelor Pendidikan Bimbingan dan 
Kaunseling dan Nurul Wahidah 
Binti Wahidon dari Program Bacelor 
Pendidikan Sains Pertanian. 

Kedua-dua sumbangan komputer 
riba ini adalah dari seorang pegawai 
akademik di Fakulti Pengajian 
Pendidikan yang bermurah hati. 
Semoga sumbangan ini dapat 
meringankan beban kedua pelajar 
mengikuti pembelajaran dalam talian.

SUMBANGAN 
KOMPUTER RIBA 
KEPADA PELAJAR 
YANG KURANG 
BERKEMAMPUAN

  Membantu
pelajar yang 

terkesan 
dengan proses 
Pembelajaran 
dalam Talian.”

12 Julai 2021, Serdang - Fakulti 
Pengajian Pendidikan telah 
menjalankan proses temu duga 
pengambilan pelajar program Bacelor 
Pendidikan dan Bacelor Kaunseling 
Semester Pertama Sesi 2021/2022 
secara dalam talian mulai 12 hingga 15 
Julai 2021. Urusan temu duga secara 
dalam talian ini akan melibatkan 
seramai 857 calon.

Pelaksanaan temu duga akan 
dilaksanakan secara selari di dalam 
bilik maya temu duga. Sejumlah lima 
belas (15) bilik maya temu duga telah 
dilaksanakan dengan penempatan 
dua (2) penemuduga (pensyarah 
fakulti) di setiap bilik maya temu duga. 
Saringan ujian fizikal calon pelajar 
Bacelor Pendidikan Dalam Pendidikan 
Jasmani Dengan Kepujian diadakan 
untuk menilai tahap kecergasan calon. 
Bagi calon Bacelor Kaunseling Dengan 
Kepujian pula, calon diperlukan untuk 
menjalani ujian psikologi.

Disebabkan proses temu duga 
dijalankan semasa Perintah Kawalan 
Pergerakan Diperketat (PKPD) di 
Selangor, pihak Fakulti memastikan 
semua pegawai pelaksana yang 
dipertanggungjawabkan untuk 
melaksanakan tugas dalam proses 
temu duga ini dibenarkan untuk 
memasuki premis Fakulti dengan 
pematuhan SOP yang telah ditetapkan 
MKN, KPT dan UPM.

TEMU DUGA CALON KEMASUKAN 
PELAJAR BAHARU KE PROGRAM 
BACELOR PENDIDIKAN DAN 
BACELOR KAUNSELING BAGI 
AMBILAN SEMESTER PERTAMA 
SESI 2021/2022

Proses dijalankan dengan mengi-
kuti sepenuhnya SOP yang telah 
ditetapkan oleh pihak kerajaan.

Secara keseluruhannnya, seramai 743/857 = 86.7% calon telah menghadiri temu duga ini. Ringkasan kehadiran calon 
adalah seperti jadual di bawah:

Program
Jumlah

12/7/2021 
Isnin

13/7/2021 
Selasa

14/7/2021 
Rabu

15/7/2021 
Khamis Jumlah

UP6145003 
Bacelor Pendidikan Bahasa Melayu Dengan 
Kepujian (BPBM)

34 35 31 20 120

UP6145004
Bacelor Pendidikan Pengajaran Bahasa 
Inggeris Sebagai Bahasa Kedua (TESL) Dengan 
Kepujian

28 33 34 13 108

UP6145005 
Bacelor Pendidikan Sains Rumah Tangga 
Dengan Kepujian (BPSRT)

28 32 17 - 77

UP6145006 
Bacelor Pendidikan Sains Pertanian Dengan 
Kepujian (BPSP)

31 31 33 16 111

UP6145002 
Bacelor Pendidikan Bimbingan dan 
Kaunseling Dengan Kepujian (BPBK)

33 28 - 1 62

UP6762001
Bacelor Kaunseling Dengan Kepujian (BK) 28 30 60 20 138

UP6145001
Bacelor Pendidikan dalam Pendidikan 
Jasmani Dengan Kepujian (BPPJ)

35 41 39 12 127

JUMLAH 217 230 214 82 743

8 April 2021, Serdang- Fakulti 
Pengajian Pendidikan telah 
menerima kunjungan YB Senator 
Datuk Ras Adiba Mohd Radzi, Ahli 
Dewan Negara (mewakili OKU) 
dalam siri jelajahnya ke UPM bagi 
meninjau kemudahan serta fasiliti 
OKU di UPM dan Fakulti Pengajian 
Pendidikan. 

Semasa sesi lawatan ke Fakulti 
Pengajian Pendidikan, YB Senator 
Datuk Ras Adiba Mohd Radzi 
telah disambut oleh YBhg. Prof. 
Dr. Samsilah Roslan, Dekan 
Fakulti Pengajian Pendidikan dan 
Jawatankuasa Pengurusan Fakulti. 
YB Senator telah dibawa melawat 

fasiliti OKU di Makmal Kimpalan 
dan CNC, Makmal Jahitan dan 
Putra Future Classroom.  

Selain itu juga YB Senator turut 
berinteraksi dengan pelajar OKU 
di Fakulti Pengajian Pendidikan 
melalui siaran video conference. 
YB Senator turut melalui Ujian 
Ketangkasan yang dikendalikan 
oleh Jabatan Pengajian Sukan. 

Sepanjang sesi lawatan, beliau 
turut menyatakan hasrat bagi 
menambah baik kemudahan OKU 
di UPM dan Fakulti Pengajian 
Pendidikan.

KUNJUNGAN YB SENATOR 
DATUK RAS ADIBA RADZI 
KE FAKULTI PENGAJIAN 
PENDIDIKAN

YB Senator Datuk Ras Adiba Radzi 
melawat kawasan sekitar Fakulti 

Pengajian Pendidikan UPM

PROGRAM BACAAN 
YASIN & TAZKIRAH 
BULANAN 2021 
OLEH PERSATUAN 
MAHASISWA 
FAKULTI PENGAJIAN 
PENDIDIKAN (FEDSSA)
23 Mei & 17 Jun 2021, SERDANG 
– Persatuan Mahasiswa Fakulti 
Pengajian Pendidikan (FEDSSA) 
di bawah anjuran Exco Kebajikan 
& Kerohanian telah menjalankan 
program Bacaan Yasin & 
Tazkirah Bulanan pada 23 Mei 
dan 17 Jun 2021. Selaras dengan 
objektif, program ini diadakan 
untuk memenuhi keperluan ke 
arah pembangunan sahsiah 
dan rohani dalam diri pelajar. 
Selain itu, program ini juga 
dapat menanam perasaan cinta 
akan ilmu dan majlis ilmu dalam 
kalangan pelajar Fakulti Pengajian 
Pendidikan. 

Majlis dimulakan dengan bacaan 
Yasin yang diketuai oleh pelajar 
iaitu ahli jawatankuasa FEDSSA 
sendiri. Pada 23 Mei 2021, 
penceramah yang dijemput 
untuk memberikan tazkirah 
ialah Dr Mokhtar Mohamad yang 
juga merupakan salah seorang 
pensyarah di Fakulti Pengajian 
Pendidikan. Manakala bagi 
program bacaan Yasin yang kedua 

bertarikh 17 Jun 2021, Ustaz Hafiz 
Ghazali selaku pegawai tadbir di 
Pusat Islam UPM telah dijemput 
untuk memberikan tazkirah 
bertajuk “Finding Eternal Love”. 

Kedua-dua program ini telah 
mendapat hampir 195 tontonan di 
Facebook yang terdiri daripada 
pelajar Fakulti Pengajian 
Pendidikan. Program ini dilihat 
mendapat sambutan yang baik 
serta berjaya memberi impak dari 
segi rohani kepada pelajar dan 
diharapkan program sebegini 
dilaksanakan dengan lebih kerap 
pada masa akan datang.

PROGRAM ALUMNI SHARING 
SESSION 2021 (DREAM VS 
REALITY) OLEH PERSATUAN 
MAHASISWA FAKULTI PENGAJIAN 
PENDIDIKAN (FEDSSA)

18 e-Buletin FPP



5 Jun 2021, SERDANG – 
Persatuan Mahasiswa Fakulti 
Pengajian Pendidikan (FEDSSA) 
di bawah anjuran Exco Alumni 
dan Perhubungan Luar telah 
menjalankan program Alumni 
Sharing Session “Dream Vs 
Reality” pada 5 Jun 2021. Program 
ini bertujuan untuk mendedahkan 
para pelajar tentang impian dan 
realiti di alam universiti serta di 
alam kerjaya. Selain itu, program 
ini dapat memberi inspirasi 

kepada pelajar untuk mengecapi 
kejayaan setelah mendengar 
perkongsian alumni tentang 
pengalaman mereka dalam 
bidang kerjaya yang telah mereka 
peroleh. 

Program ini melibatkan dua 
orang panel yang berpengalaman 
serta berwibawa iaitu Encik 
Mohamad Hafidz Arifin yang 
merupakan alumni bagi Progran 
Pembangunan Sumber  Manusia 
serta Encik Muhammad Syafiq 
Farhan Boo Bin Omar Boo yang 
juga merupakan alumni bagi 
Program Pengajaran Bahasa 
Inggeris sebagai Bahasa Kedua. 
Program ini membawa pengisian 
yang sangat menarik oleh kedua-
dua ahli panel yang pada awalnya 
menerangkan tentang latar 
belakang pendidikan dan kerjaya 
mereka. Bukan itu sahaja, mereka 
juga memberi serba sedikit tips 
buat para pelajar yang ingin 
menceburi bidang kerjaya yang 
tidak selaras dengan bidang 
kursus yang telah diambil di 
universiti. 

Dalam pada itu, program ini 
juga membawa sedikit pengisian 
tentang perkongsian pengalaman 
oleh kedua-dua panel dalam 
menjalani sesi temuduga dan cara 
untuk seseorang pelajar untuk 
meningkatkan kebolehpasaran 
mereka dalam bidang kerjaya 
yang bakal diceburi. Tambahan 
pula, mereka menerangkan 
tentang cabaran yang mereka 
hadapi dalam menghadapi dunia 
kerjaya yang semakin sukar akibat 
pandemik baru-baru ini. 

Dengan itu, program Alumni 
Sharing Session “Dream Vs 
Reality” ini terbukti telah menjadi 
sebuah program yang mampu 
untuk meningkatkan semangat 
para pelajar yang diinspirasikan 
oleh ahli panel jemputan.

PROGRAM 
SEMBANG SANTAI 
OLEH PERSATUAN 
MAHASISWA 
FAKULTI PENGAJIAN 
PENDIDIKAN (FEDSSA)

8 Jun 2021, SERDANG - Persatuan 
Mahasiswa Fakulti Pengajian 
Pendidikan (FEDSSA) Universiti 
Putra Malaysia telah berjaya 
mengadakan program Sembang 
Santai yang bertemakan “Siswa 
Jutawan”. Program ini dijalankan 
dengan jayanya di Facebook rasmi 
Persatuan Mahasiswa Fakulti 
Pengajian Pendidikan (FEDSSA) 
pada 8 Jun 2021. Panel jemputan 
yang hadir bagi perkongsian ilmu 
ini ialah Encik Muhammad Zakaria 
bin Zarkasi yang merupakan 
pengasas Techouz dan Cik 
Noorazeaty Maulad binti Mohd 
Khalif yang merupakan pengasas 
Delish Chocolate. Selaras dengan 
objektif, program ini diadakan 
bagi memotivasikan serta 
membuka minda pelajar dalam 
menceburi bidang keusahawanan 
yang diyakini dapat membantu 
pelajar meningkatkan potensi diri. 

Program ini turut memberi 
pendedahan kepada pelajar 
tentang perkara utama yang perlu 
dititikberatkan bagi memulakan 
sesebuah perniagaan dan terus 
mengusahakan perniagaan 
tersebut sehingga berjaya serta 
menjadikan panel jemputan 
sebagai satu inspirasi untuk turut 
berjaya. Program ini bukan sahaja 
ditontoni oleh mahasiswa Fakulti 
Pengajian Pendidikan malah 
dimeriahkan dengan kehadiran 
mahasiswa daripada fakulti lain 
juga dan telah mendapat tontonan 
hampir 400 orang di Facebook. 
Program ini dilihat berjaya 
memberi ilmu keusahawanan 
kepada warga Universiti Putra 
Malaysia agar terus bermotivasi 
untuk meneruskan atau 
memulakan perniagaan.

PROGRAM 
BIMBINGAN KERJAYA 

& KEMAHIRAN 
KOMUNIKASI 

OLEH PERSATUAN 
MAHASISWA 

FAKULTI PENGAJIAN 
PENDIDIKAN (FEDSSA)

20 Jun 2021, SERDANG – 
Persatuan Mahasiswa Fakulti 
Pengajian Pendidikan (FEDSSA) di 
bawah Anjuran Exco Alumni dan 
Perhubungan Luar telah menjalankan 
program Bimbingan Kerjaya & 
Kemahiran Komunikasi pada 20 Jun 
2021. Program ini bertujuan untuk 
membantu pelajar Universiti Putra 
Malaysia bersedia menempuh alam 
kerjaya apabila bergelar graduan. 
Program ini juga diadakan bagi 
merapatkan ikatan silaturahim 
antara pelajar Fakulti Pengajian 
Pendidikan bersama alumni. Program 
ini melibatkan seorang panel yang 
berpengalaman serta berwibawa 
iaitu Encik Muhammad Rizal Sadiman 
yang merupakan alumni Universiti 
Putra Malaysia bagi program Bacelor 
Pendidikan Pengajaran Bahasa 
Inggeris sebagai Bahasa Kedua (TESL). 

Program ini membawa pengisian 
yang sangat menarik oleh ahli panel 
yang padaawalnya menerangkan 
tentang latar belakang pendidikan 
dan kerjaya beliau. Beliau 
berkongsi pengalaman dan peluang 
kepada para peserta cara untuk 
meningkatkan diri dalam komunikasi 
lebih-lebih lagi apabila sudah 
bergraduat.Dalam pada itu,program 
ini juga membawa sedikit pengisian 
tentang perkongsian persiapan 
untuk menghadiri temuduga dari 
segi tatacara pemakaian dan tingkah 
laku yang perlu dilakukan sebelum, 
semasa, dan selepas temuduga. 

Tambahan pula, beliau juga 
membantu para peserta untuk 
mengenali diri mereka tentang bakat 
yang berpotensi dalam diri para 
peserta untuk digunakan dalam 
bidang kerjaya kelak. Dengan itu, 
program Bimbingan Kerjaya & 
Kemahiran Komunikasi telah terbukti 
merupakan sebuah program yang 
memberi impak tinggi kepada 
peserta serta pelajar Universiti Putra 
Malaysia untuk bersiap sedia dalam 
menempuhi alam kerjaya.

TIMBALAN DEKAN 
(PENGAJIAN 
SISWAZAH DAN 
ANTARABANGSA) 
(TDPSA)

11 Jun 2021, Serdang – Pejabat 
Timbalan Dekan (Pengajian 
Siswazah dan Antarabangsa), 
Fakulti Pengajian Pendidikan UPM 
telah menganjurkan Program 
Intellectual Discourse Series 2.0 
2021 pada hari ini. Tajuk pada 
kali ini adalah “Mixed-Methods: 
Convergent Parallel Design” 
yang disampaikan oleh Dr. Muhd 
Khaizer Omar, pensyarah dari 
Jabatan Pendidikan Sains dan 
Teknikal. Seramai 68 orang peserta 
telah menghadiri program selama 
60 minit ini yang menggunakan 
platform Zoom Meeting.

14 Jun 2021, Serdang – Pejabat 
Timbalan Dekan (Pengajian 
Siswazah dan Antarabangsa), 
Fakulti Pengajian Pendidikan UPM 
telah menganjurkan Program 
Intellectual Discourse Series 2.0 
2021 pada hari ini. Tajuk pada 
kali ini adalah “Create Your Own 
Source Of References In Minutes. 
Extract & Connect Ideas From 
Various Articles Without Reading 
Them Over And Over Again For 
Preparing Your Articles And 
Thesis!” yang disampaikan oleh 
Dr. Othman Talib, pensyarah dari 
Jabatan Pendidikan Sains dan 
Teknikal. Seramai 74 orang peserta 
telah menghadiri program selama 
90 minit ini yang menggunakan 
platform Zoom Meeting.

1 Julai 2021, Serdang – Pejabat 
Timbalan Dekan (Pengajian 
Siswazah dan Antarabangsa) 
dengan usahasama Putra 
Future Clasroom, Fakulti 
Pengajian Pendidikan UPM telah 
menganjurkan Program Intellectual 
Discourse Series 2.0 2021 pada 
hari ini. Program pada kali ini 
disampaikan oleh penceramah 
jemputan iaitu Dr. Wong Lung 
Hsiang (Senior Research 
Scientist, National Institute of 
Education, Nanyang Technological 
University, Singapore). Tajuk yang 
disampaikan oleh beliau adalah 
“Appreciate the world, and let 
the world appreciate you: Tips 
on writing papers targeting SSCI-
indexed journals”. Seramai 42 
orang peserta telah menghadiri 
program selama 60 minit ini yang 
menggunakan platform Cisco 
Webex.

30 Jun 2021, Serdang – Pejabat 
Timbalan Dekan (Pengajian 
Siswazah dan Antarabangsa) 
dengan usahasama Putra 
Future Clasroom, Fakulti 
Pengajian Pendidikan UPM telah 
menganjurkan Program Intellectual 
Discourse Series 2.0 2021 pada 
hari ini. Tajuk pada kali ini adalah 
“Sequential explanatory design 
& Sequential exploratory design” 
yang disampaikan oleh Prof. Dr. 
Abd Lateef Krauss Abdullah, 
pensyarah dari Jabatan Pemajuan 
Profesional & Pendidikan Lanjutan. 
Seramai 67 orang peserta telah 
menghadiri program selama 120 
minit ini yang menggunakan 
platform Cisco Webex.

2 Julai 2021, Serdang – Pejabat 
Timbalan Dekan (Pengajian 
Siswazah dan Antarabangsa) 
dengan usahasama Putra 
Future Clasroom, Fakulti 
Pengajian Pendidikan UPM 
telah menganjurkan Program 
Intellectual Discourse Series 2.0 
2021 pada hari ini. Tajuk pada 
kali ini adalah “Mixed Methods” 
yang disampaikan oleh Dr. 
Nasnoor Juzaily Mohd Nasiruddin, 
pensyarah dari Jabatan Pengajian 
Sukan. Seramai 43 orang peserta 
telah menghadiri program selama 
60 minit ini yang menggunakan 
platform Cisco Webex

21 Julai 2021 (Rabu) — Pejabat 
Timbalan Dekan Pengajian 
Siswazah dan Antarabangsa 
telah mengadakan satu sesi 
perbincangan secara dalam 
talian dengan Bahagian Tajaan 
Pendidikan, Kementerian 
Pendidikan Malaysia (KPM). Pihak 
KPM telah memberi penerangan 
tentang ketetapan dasar semasa 
KPM tentang biasiswa yang 
ditawarkan dan juga penjelasan 
berkaitan mod pengajian yang 
dibenarkan kepada calon-calon 
tajaan KPM. Sesi ini telah dihadiri 
oleh Profesor Dr Samsilah Roslan 
(Dekan), Prof Wong Su Luan 
(TDPSA), Ketua Jabatan dan semua 
penyelaras program siswazah. 
Turut hadir dalam sesi ini adalah 
Puan Yasmin Azuddin (Ketua 
Penolong Setiausaha), Puan Nurul 
Husna Zaidi (Penolong Setiausaha) 
dan beberapa pegawai lain 
daripada Bahagian Tajaan, KPM.

PERBINCANGAN DASAR SEMASA 
KEMENTERIAN PENDIDIKAN 

MALAYSIA DAN PENAWARAN 
PROGRAM SARJANA FAKULTI 

PENGAJIAN PENDIDIKAN



TIMBALAN DEKAN 
(PENYELIDIKAN, 
INOVASI DAN 
PENDANAAN)

PENCAPAIAN SEMASA PENERBITAN 2021

KPI Sasaran Fakulti Pencapaian 2021

Jurnal Berwasit (SCOPUS/WOS) 214 118

Jurnal Berwasit (Q1 & Q2) 124 10

Konferen Prosiding SCOPUS/WOS 10 0

MyCite 0 7

Lain-lain Penerbitan 100 17

Lain-lain Jurnal/Tidak Berwasit 50 0

Buku 7 1

Bab Dalam  Buku 29 2

Kertas Polisi 1 0

PENCAPAIAN SEMASA PENERBITAN 2021

KPI Sasaran Fakulti Pencapaian 2021

Geran Awam RM1,848,000 RM69,397

Geran Swasta RM833,000 RM4,400

Geran Antarabangsa RM20,000 0

Jumlah RM73,797

PI Swasta 4 0

PI Antarabangsa 4 0

Inovasi : Paten 3 0

Inovasi : Lain-lain IP 7 0

Inovasi : CP/TKHL 1 0

PACU WORKSHOP SERIES & QHUB

PENCAPAIAN SEMASA 
PENERBITAN 2021



NSTF-PACU WORKSHOP SERIES

19 March 2021
Basic Guide to Policy Analysis

Speaker: 
Prof. Dr. Gazi Mahabubul Alam

30 April 2021
Dealing with Rejection in Journal 
Article Publishing: Constructive 
Criticism or Dead End?

Speaker:
Prof. Dr. Abdul Lateef Krauss

INCULT 2021 (01-02 DISEMBER 2021)

JAWATANKUASA PELAKSANA INCULT 
2021

Seramai 20 ahli FPP telah dilantik sebagai Jawatankuasa Pelaksana InCULT UiTM 2021.
Jawatankuasa Induk:

Penaung Prof. Dr. Roslan Sulaiman

Pengerusi Prof. Dr. Samsilah Roslan

Timbalan Pengerusi 1 Prof. Madya Dr. Nor Wahiza Abdul Wahat

Timbalan Pengerusi 2 Prof. Madya Dr. Siti Raba’ah Hamzah

Sekretariat Dr. Ahmad Aizuddin Md Rami

Penolong Setiausaha Cik Nor Syazila Abdul Rahim & Pn. Nadiah Kamaruddin

Seramai 20 ahli FPP telah dilantik sebagai Jawatankuasa Pelaksana InCULT UiTM 2021.
Jawatankuasa Induk:

Sekretariat

Dr.Ahmad Aizuddin Md Rami (K)
Lt. Kol. Othman Jailani
Dr. Fazilah Razali
Pn. Nadiah Kamaruddn
Cik Nor Syazila Abdul Rahim

Internationalisation & 
Speakers

PM Dr. Nor Wahiza Abdul Wahat (K)
PM Dr. Siti Raba’ah Hamzah

Publisiti & Promosi
Dr. Marzni Mohamed Mokhtar (K)
Dr. Siti Salina Mustakim
Dr. Dharatun Nissa Puad Mohd Kari

Kertas Kerja

PM Dr. Suhaida Abdul Kadir (K)
Prof. Dr.Siti Aishah Hassan
PM Dr.Nur Surayyah Madhubala Abdullah
Dr.Nor Azni Abdul Aziz
Dr.Norliza Ghazali
Dr. Normala Ismail
Dr. Mohd Faiq Abd Aziz

Teks Ucapan & Kata 
Aluan

Dr. Zaida Nor Zainudin (K)
Dr. Mohd Ashraff Mohd Anuar
Datin Rosnani Jusoh

BENGKEL NON-PI: 28 PESERTA

JPST
(8 peserta)

JPPPL
(2 peserta)

JPS
(3 peserta)

JPKPK
(4 peserta)

JPBK
(7 peserta)

JAP
(4 peserta)

BENGKEL NON-PI

RESEARCH GRANT WORKSHOP 2.0:

e-Buletin FPP 31

Let’s Secure Grants in 
Social Science!!!

Tarikh: 08 July 2021
Bilangan peserta: 34
Pelantar: Google Meet



PENERBITAN EDISI KHAS
2021
Pertanika Journal of Social Sciences and Humanities
21 artikel jurnal

Asian Journal of University Education (AJUE) April 2021
5 artikel jurnal

Asian Journal of University Education (AJUE) July 2021
5 artikel jurnal

PERTUKARAN STAF

PERJUMPAAN STAF

En. Muhamad Hirzi Mohamed Halmi telah melapor diri di Pejabat Timbalan Dekan (Penyelidikan, 
Inovasi & Pendanaan) berkuatkuasa 14 Jun 2021 bagi menggantikan Pn. Rafidah Ahmad yang akan 
memulakan tugas di Pusat Hubungan dan Jaringan Industri (CiRNeT) kuatkuasa 21 Jun 2021.

Pejabat Timbalan Dekan (Penyelidikan, Inovasi dan Pendanaan) telah mengadakan beberapa 
perjumpaan bersama staf sepanjang Januari hingga Julai 2021 membincangkan hal di Pejabat 
Timbalan Dekan (Penyelidikan, Inovasi dan Pendanaan).

BIL PERJUMPAAN 
STAFTDPIP Pencapaian 2021

1 Bil. 1/2021 4 Jan 2021 (Isnin) 3.00 - 3.45 ptg

2 Bil. 2/2021 6 Jan 2021 (Rabu) 8.00 - 9.00 pg

3 Bil. 3/2021 15 Jan 2021 (Jumaat) 11.00 - 11.50 pg

4 Bil. 4/2021 21 Jan 2021 (Khamis) 2.30 - 3.20 ptg

5 Bil. 5/2021 3 Feb 2021 (Rabu) 8.00 - 8.45 pg

6 Bil. 6/2021 23 Feb 2021 (Selasa) 12.00 - 12.45 t/
hari

7 Bil. 7/2021 5 Apr 2021 (Isnin) 4.00 - 4.50 ptg

8 Bil. 8/2021 10 Mei 2021 (Isnin) 2.30 -3.10 ptg

9 Bil. 9/2021 15 Jun 2021 (Selasa) 2.00 - 2.35 ptg

10 Bil. 10/2021 12 Jul 2021 (Isnin) 12.00 - 12.45 t/
hari

Pn. Rafidah Ahmad En. Muhamad Hirzi 
Mohamed Halmi

JABATAN ASAS 
PENDIDIKAN (JAP)

25 Mei 2021, Serdang – Program 
Pembangunan Sahsiah Pelajar Siri 1 
yang bertajuk Teknik & Pengurusan 
Pentaksiran telah dilaksanakan pada 
hari ini. Pengajuran program ini 
adalah inisiatif daripada pensyarah 
kursus Penaksiran Pembelajaran 
(FCE3502) semester 2 (2021/2022), 
Dr. Siti Salina Mustakim dan Jabatan 
Asas Pendidikan, Fakulti Pengajian 
Pendidikan. Program ini turut sama 
dijayakan oleh Pn. Hanis Md Zain yang 
merupakan panel pintas Biologi negeri 
Selangor dan juga guru di Sekolah 
Menengah Kebangsaan Puncak Alam, 
Selangor. Seramai 56 orang peserta 
telah menghadiri program selama 
120 minit ini dengan menggunakan 
platform Zoom Meeting.

11 Jun 2021, Serdang – Program 
Pembangunan Sahsiah Pelajar Siri 2 
yang bertajuk Penaksiran Kemahiran 
Psikomotor telah dilaksanakan pada 
hari ini. Pengajuran program ini 
adalah inisiatif daripada pensyarah 
kursus Penaksiran Pembelajaran 
(FCE3502) semester 2 (2021/2022), 
Dr. Norliza Ghazali dan Jabatan 
Asas Pendidikan, Fakulti Pengajian 
Pendidikan. Program ini turut sama 
dijayakan oleh Pn. Norzila Yusoff 
yang merupakan jurulatih sukan 
sekolah negeri Selangor dan juga guru 
di Sekolah Menengah Kebangsaan 
Idris Shah, Kapar, Selangor. Seramai 
56 orang peserta telah menghadiri 
program selama 120 minit ini yang 
menggunakan platform Google Meet.



2 Ogos 2021, Isnin - Jabatan Pendidikan Bahasa dan Kemanusiaan (JPBK), Fakulti Pengajian Pendidikan, UPM telah 
mengenalpasti beberapa aktiviti/program yang telah dilaksanakan dari bulan Mac sehingga Julai 2021. Aktiviti/program 
tersebut adalah bagi tujuan paparan e-buletin, Fakulti Pengajian Pendidikan sebagai laporan JPBK untuk dibawa ke dalam 
Mesyurarat Fakulti Pengajian Pendidikan kali ke-198. 

Aktiviti/program tersebut adalah seperti senarai di bawah ini:

Bil. Program Tarikh Tempat/Medium

1 Program Jerayawara Maya Dan Maraton Puisi: Citra Manusiawi Dan 
Ihsani Era Pandemik Covid-19 20 Mac 2021

Zoom, FB Live PFC YouTube 
EducTevi UPM  dan IG Live 
Kelab BPBM

2 Lawatan penanda aras program Akademik Pendidikan Ijazah Sarjana 
Muda Pendidikan (Kepujian) TESL 2 April 2021 Bilik Sidang, FPP

3 Program Webinar LHE3213 Language Planning & Program Development 
in TESL 26 Jun 2021 Google Meet

4 Mesyuarat Agung Tahunan Kelab BPBM Sesi 2020/2021 Dan Majlis 
Apresiasi Pelajar Tahun Akhir 3 Julai 2021 Zoom

5 Program Wal’Asr, Siri keempat anjuran alumni sahabat ALKIS81 (Kolej 
Islam Klang) 10 Julai 2021 Google Meet

JABATAN 
PENDIDIKAN 
BAHASA DAN 
KEMANUSIAAN 
(JPBK)

36 e-Buletin FPP



e-Buletin FPP 37

20 Mac 2021, Sabtu - Program Jerayawara 
Maya & Maraton Puisi: Citra Manusiawi dan 
Ihsani Pandemik Covid-19 dianjurkan oleh 
Unit dan Kelab Bacelor Pendidikan Bahasa 
Melayu (PBMP/BPBM) sesi 2020/2021 dengan 
kerjasama Putra Future Classroom, Fakulti 
Pengajian Pendidikan.
Program ini merupakan satu program 
mendeklamasikan puisi pelbagai genre 
secara terbuka dalam talian bagi 
meningkatkan motivasi dan kesedaran warga 
Fakulti Pengajian Pendidikan dalam usaha 
mengekang penularan wabak Covid-19. 
Deklamasi puisi yang terdiri daripada Wakil 
Pelajar dan Wakil Pengurusan dan Warga FPP 
secara terbuka seperti Kelab BPBM, Kelab 
TESL, Kelab PESUMA dll. serta Timbalan-
Timbalan Dekan, Ketua-ketua Jabatan, Staf 
akademik dan Pelaksana. Deklamasi Pemuisi 
Jemputan (National dan Antarabangsa) pula 
terdiri daripada wakil Dewan Bahasa dan 
Pustaka, Wakil Universitas Muhammadiyah 
Sumatera Utara, Indonesia dan sebagainya.

PROGRAM JERAYAWARA MAYA 
DAN MARATON PUISI

LAWATAN PENANDA 
ARAS PROGRAM 
AKADEMIK PENDIDIKAN 
IJAZAH SARJANA 
MUDA PENDIDIKAN 
(KEPUJIAN) TESL

2 April 2021, Jumaat - 
Jabatan Pendidikan Bahasa 
dan Kemanusiaan (JPBK), telah 
menerima pelawat dari Universiti 
Pertahanan Nasional Malaysia 
(UPNM) mengenai lawatan 
penanda aras program Akademik 
Pendidikan Ijazah Sarjana Muda 
Pendidikan (Kepujian) TESL. 
Perbincangan mengenai 
penubuhan program Bacelor 
TESL mereka sendiri. Pihak 
JPBK/FPP memberikan input 
dari segi keperluan kemasukan, 
penawaran program, kemudahan 
infrastruktur, tenaga kerja 
akademik, program-program 
berkaitan akademik seperti 
program inbound and outbound 
dll. Pihak JPBK/FPP membawa 
pihak UPNM membuat lawatan 
di sekitar FPP, seperti bilik 
kuliah, makmal komputer, bilik 
sidang, Q-HUB dan Putra Future 
Classroom (PFC).

26 Jun 2021, Sabtu - Program 
Webinar LHE3213 Language Planning 
& Program Development in TESL telah 
dianjurkan oleh pelajar Semester 
06 BPTESL bersama Kelab TESL 
yang diselia oleh pensyarah kursus 
tersebut iaitu Dr. Nooreen Noordin. 
Program Webinar ini telah melibatkan 
seramai hampir 120 peserta yang 
terdiri daripada pelajar BP TESL 
Semester 06, ahli kelab TESL UPM, 
serta para peserta dari universiti serta 
kolej universiti. Penceramah yang 
dijemput ialah Alumni FPP BP(TESL) 
iaitu Cik Isolde Han Peisha yang juga 
merupakan Pemenang Anugerah Guru 
Inspirasi McDonalds Malaysia.
Pengisian program ialah perkongsian 
konsep perancangan dan 
pembangunan program dan aktiviti 
dalam TESL dan juga aplikasi tatacara 
perancangan dan pembangunan 
program bagi PdPc Bahasa Inggeris.

PROGRAM WEBINAR 
LHE3213 LANGUAGE 
PLANNING & PROGRAM 
DEVELOPMENT IN TESL



MESYUARAT AGUNG TAHUNAN 
KELAB BPBM SESI 2020/2021 
DAN MAJLIS APRESIASI PELAJAR 
TAHUN AKHIR

3 Julai 2021, Sabtu - Mesyuarat Agung 
Tahunan Kelab BPBM Sesi 2020/2021 
Dan Majlis Apresiasi Pelajar Tahun 
Akhir dianjurkan oleh Kelab Bacelor 
Pendidikan Bahasa Melayu. Dr. Marzni 
Mohamed Mokhtar sebagai Penasihat 
kelab tersebut. 
Pengisian mesyuarat bagi 
membubarkan ahli jawatankuasa 
tertinggi sesi 2020/2021 dan melantik 
ahli jawatankuasa yang baharu bagi sesi 
21/22 selain daripada membentangkan 
aktiviti kelab sepanjang sesi 2020/2021. 
Selain itu, pihak kelab juga mengambil 
kesempatan untuk mengadakan Majlis 
Apresiasi Pelajar Tahun Akhir bagi 
meraikan serta memberi penghargaan 
kepada mereka atas pencapaian 
cemerlang yang ditonjolkan oleh mereka 
sepanjang mereka bergelar pelajar.



PROGRAM WAL’ASR, SIRI 
KEEMPAT ANJURAN ALUMNI 
SAHABAT ALKIS81 (KOLEJ ISLAM 
KLANG)
3 Julai 2021, Sabtu - 10 Julai 2021, 
Sabtu. Profesor Dr Asmawati Suhid, 
Jabatan Pendidikan Bahasa dan 
Kemanusiaan, FPP telah dijemput 
sebagai muzakkir atau penceramah 
bagi Program Wal’Asr, Siri keempat 
anjuran alumni sahabat ALKIS81 (Kolej 
Islam Klang). Tajuk yang dikupas dan 
dibincangkan adalah PENDIDIKAN 
MENURUT PERSPEKTIF ISLAM. Program 
ini telah dijalankan secara atas talian 
dan diadakan secara mingguan. Kolej 
Islam Klang (KIK) merupakan satu-
satunya Sekolah Agama Berasrama 
Penuh di negara ini yang sebaris dengan 
MCKK, TKC, RMC, STF dan lain-lain lagi. 
Program ini telah disertai lebih 30 orang 
peserta daripada sahabat ALKIS yang 
terdiri daripada para profesional dan 
teknokrat yang berjaya dan cemerlang 
dalam mengharumkan nama negara di 
Malaysia malah di persada dunia.

Program ini telah berlangsung selama 
satu jam 30 minit dimulai dengan 
perkongsian ilmu oleh muzakkir 
dan diikuti dengan bertukar-
tukar pandangan serta soal jawab. 
Menerusi program ini para peserta 
dapat gambaran jelas tentang konsep 
pendidikan menurut Islam seterusnya 
status Pendidikan Islam di Malaysia. 
Banyak input dan cadangan yang telah 
diperoleh hasil daripada perbincangan 
tersebut yang memberi ruang untuk 
mengadakan jalinan kerjasama dan 
kolaborasi bersama agensi tertentu.
Yang penting dan utama, menerusi 
program ini dapat menonjolkan 
peranan dan sumbangan FPP 
dalam menghasilkan para guru dan 
professional demi melahirkan modal 
insan yang holistik dan seimbang yang 
mampu memajukan diri, bangsa dan 
negara. 

JABATAN 
PENDIDIKAN 
KAUNSELOR 
DAN PSIKOLOGI 
KAUNSELING 
(JPKPK)

WEBINAR TELE-PSYCHOLOGICAL 
SUPPORT
20 November 2020, Serdang 
- Kelab Mahasiswa Bimbingan 
dan Kaunseling (KMBK), Fakulti 
Pengajian Pendidikan, UPM telah 
berjaya mengelola webinar yang 
bertajuk “Tele-Psychological 
Support” bersama penceramah 
hebat iaitu YBrs. Dr. Zaida Nor 
Zainudin daripada Jabatan 
Pendidikan Kaunselor dan 
Psikologi Kaunseling, Fakulti 
Pengajian Pendidikan, UPM. 
Webinar ini telah dijalankan secara 
dalam talian melalui Facebook Live 
KMBK. Perkongsian selama dua jam 
yang dihadiri oleh peserta seramai 
684 orang ini telah memfokuskan 
kepada perkhidmatan sokongan 
tele-psikologikal dalam membantu 

lebih ramai kaunselor, kaunselor 
pelatih, pelajar kaunseling dan 
masyarakat agar lebih bersedia 
dalam menggunakan perkhidmatan 
sokongan psikologikal secara 
dalam talian, terutamanya 
dalam mendepani pandemik 
COVID-19. Penghargaan diberikan 
kepada Dekan Fakulti Pengajian 
Pendidikan iaitu Profesor Dr. 
Samsilah Roslan; Ketua Jabatan 
Pendidikan Kaunselor dan 
Psikologi Kaunseling iaitu Profesor 
Madya Dr. Noor Syamilah Zakaria; 
serta Penasihat Kelab KMBK iaitu 
Dr. Wan Norhayati Wan Othman 
atas sokongan kepada KMBK bagi 
penganjuran program. Tahniah 
dan terima kasih juga kepada ahli 

jawatankuasa pelaksana program 
yang bertungkus-lumus berusaha 
mengelola program dengan lancar 
dan cemerlang. 

WEBINAR ISU SEKSUAL DALAM 
KAUNSELING:
BERSEDIAKAH KAUNSELOR NOVIS?
27 November 2020, Serdang 
- Kelab Mahasiswa Bimbingan 
dan Kaunseling (KMBK), Fakulti 
Pengajian Pendidikan, UPM 
telah berjaya menganjurkan 
“Program Webinar Isu Seksual 
Dalam Kaunseling: Bersediakah 
Kaunselor Novis?”. Objektif 
program ini adalah untuk 
membantu lebih ramai kaunselor, 
pelajar kaunseling dan 
masyarakat supaya lebih prihatin 
tentang isu seksual yang semakin 
meningkat dalam kalangan 
masyarakat Malaysia. Program 
ini telah disampaikan oleh panel 
jemputan yang mantap daripada 
Jabatan Pendidikan Kaunselor 
dan Psikologi Kaunseling iaitu 

YBrs. Dr. Yusni Mohamad Yusop. 
Seramai 800 orang peserta 
telah menghadiri program ini 
yang berlangsung selama dua 
jam di Facebook Live KMBK. 
Bersempena dengan Sambutan 
Bulan Kaunseling Kebangsaan 
2020, program ini telah memberi 
semangat dan galakan kepada 
kaunselor dalam mendepani 
isu seksual yang merupakan 
suatu isu yang sensitif dalam 
sesi kaunseling. Penghargaan 
diberikan kepada Dekan Fakulti 
Pengajian Pendidikan iaitu 
Profesor Dr. Samsilah Roslan; 
Ketua Jabatan Pendidikan 
Kaunselor dan Psikologi 
Kaunseling iaitu Profesor Madya 

Dr. Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
menganjurkan program dengan 
lancar dan cemerlang. 

11-12 Disember 2020, Serdang 
- Kelab Mahasiswa Bimbingan 
dan Kaunseling (KMBK), Fakulti 
Pengajian Pendidikan, UPM telah 
berjaya mengelola “Seminar 
Pemantapan Organisasi Barisan 
Kepimpinan Kelab Mahasiswa 
Bimbingan dan Kaunseling 
2020/2021” yang dilaksanakan 
selama dua hari. Slot pada hari 
pertama telah disampaikan 
oleh Tn. Wan Mohd Nazri Wan 
A Rahman berfokus kepada 

pembawaan imej profesional 
sebagai seorang pemimpin. 
Manakala slot pada hari kedua 
telah disampaikan oleh Tn. Syafiq 
Fadeli, iaitu Master Trainer 
Protalk Malaysia (Communication 
Expert) yang berfokus kepada 
komunikasi sebagai seorang 
pemimpin. Penghargaan 
diberikan kepada Dekan Fakulti 
Pengajian Pendidikan iaitu 
Profesor Dr. Samsilah Roslan; 
Ketua Jabatan Pendidikan 

Kaunselor dan Psikologi 
Kaunseling iaitu Profesor Madya 
Dr. Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
mengelola program dengan 
lancar dan cemerlang. 

SEMINAR PEMANTAPAN 
ORGANISASI BARISAN 
KEPIMPINAN KELAB MAHASISWA 
BIMBINGAN DAN KAUNSELING 
2020/2021



INTERNATIONAL FORUM 
ON MARITAL AND FAMILY 
COUNSELLING
23 Januari 2021, Serdang - 
Kelab Mahasiswa Bimbingan 
dan Kaunseling (KMBK), Fakulti 
Pengajian Pendidikan, UPM 
telah berjaya mengelola sebuah 
forum peringkat antarabangsa 
iaitu “International Forum on 
Marital and Family Counselling”. 
Panel jemputan terdiri daripada 
YBhg. Profesor Dr. Siti Aishah 
Hassan dari Jabatan Pendidikan 
Kaunselor dan Psikologi 
Kaunseling; YBrs. Dr. Venus 
Mahmoodi iaitu Pengarah Urusan 
di Khalil Centre, NYC Office; 
dan YM. Dr. Raja Kamariah Raja 
Mohd Khalid iaitu Pengarah 
Jabatan Perkembangan Psikologi, 
Jabatan Pembangunan Wanita 

dan Masyarakat. Seramai 890 
peserta telah mengikuti forum 
antarabangsa secara dalam talian 
ini yang berlangsung selama 
dua jam dengan menggunakan 
platform Facebook Live KMBK. 
Forum antarabangsa ini telah 
memberi pendedahan mengenai 
isu perkahwinan dan kaunseling 
keluarga dalam kalangan 
belia dan pasangan yang telah 
berkahwin, selain turut memberi 
pencerahan tentang definisi 
seksual siber serta memahami 
masalah emosi terutamanya bagi 
para ibu selepas melahirkan 
anak. Penghargaan diberikan 
kepada Dekan Fakulti Pengajian 
Pendidikan iaitu Profesor 

Dr. Samsilah Roslan; Ketua 
Jabatan Pendidikan Kaunselor 
dan Psikologi Kaunseling 
iaitu Profesor Madya Dr. 
Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan forum 
antarabangsa ini. Tahniah dan 
terima kasih juga kepada ahli 
jawatankuasa pelaksana forum 
yang bertungkus-lumus berusaha 
mengelola forum antarabangsa 
dengan lancar dan cemerlang. 

28 Januari 2021, Serdang - 
Kelab Mahasiswa Bimbingan 
dan Kaunseling (KMBK), Fakulti 
Pengajian Pendidikan, UPM telah 
menganjurkan “Program Ikhlas 
Hati Murni Jiwa” dengan tajuk 
ceramah yang menarik iaitu 
‘Tujuan Asas Kehidupan Sebagai 
Khalifah Allah’. Tajuk ini telah 
dikupas oleh seorang panel 
yang merangkap pengemudi 
bacaan Surah Yasin iaitu Ustaz 
Zuhaimi Abdul Rahim dari 
Pusat Pengurusan Zakat dan 
Endowmen (WAZAN), UPM; 
manakala, Saudara Muhammad 
Ehsan Abd Halim, Pelajar 
Tahun 3 Bacelor Kaunseling 

Dengan Kepujian bertugas 
sebagai moderator. Panel telah 
mengupas isu kehidupan dan 
amalan sebagai khalifah di 
muka bumi dalam memupuk 
masyarakat yang seimbang dari 
aspek fizikal dan rohani, serta 
membugari ilmu agama dalam 
melahirkan masyarakat yang 
memiliki akhlak yang syumul. 
Seramai 465 orang peserta telah 
menghadiri bacaan Surah Yasin 
dan ceramah yang berlangsung 
selama 80 minit dengan 
menggunakan platform Zoom 
serta disiarkan secara langsung 
di Facebook KMBK. Penghargaan 
diberikan kepada Dekan Fakulti 

Pengajian Pendidikan iaitu 
Profesor Dr. Samsilah Roslan; 
Ketua Jabatan Pendidikan 
Kaunselor dan Psikologi 
Kaunseling iaitu Profesor Madya 
Dr. Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
menganjurkan program dengan 
lancar dan cemerlang.

PROGRAM IKHLAS HATI MURNI 
JIWA



PROGRAM BICARA SANTAI 
BERSAMA ALUMNI:
PERJALANAN SEORANG 
KAUNSELOR
6 Mac 2021, Serdang - Kelab Mahasiswa Bimbingan 
dan Kaunseling (KMBK), Fakulti Pengajian 
Pendidikan, UPM telah berjaya mengelola satu 
program perkongsian ilmu dan pengalaman bersama 
alumni mahasiswa kaunseling UPM iaitu “Program 
Bicara Santai Bersama Alumni: Perjalanan Seorang 
Kaunselor”. Panel jemputan terdiri daripada YBrs. 
Dr. Muhammad Asyraf Che Amat dari Jabatan 
Pendidikan Kaunselor dan Psikologi Kaunseling; Tn. 
Mohd Hasni Zulkefli iaitu Pegawai Bahagian Korporat, 
Majlis Agama Islam Negeri Sembilan; dan Pn. Suriani 
Yusoff iaitu Guru Kaunseling Sekolah Menengah 
Kebangsaan Putrajaya Presint 16(1). Seramai 
306 peserta telah mengikuti program ini yang 
berlangsung selama dua jam secara dalam talian 
melalui platform Facebook Live KMBK. Bersesuaian 
dengan tema yang dibawa, panel jemputan masing-
masing berkongsi pengalaman dan tips sepanjang 

bergelar graduan di UPM agar dapat menyuntik 
semangat dan berkongsi maklumat bersama para 
graduan agar kesemuanya dapat belajar dan 
bersedia untuk menempuh alam pekerjaan pada 
masa akan datang. Penghargaan diberikan kepada 
Dekan Fakulti Pengajian Pendidikan iaitu Profesor Dr. 
Samsilah Roslan; Ketua Jabatan Pendidikan Kaunselor 
dan Psikologi Kaunseling iaitu Profesor Madya 
Dr. Noor Syamilah Zakaria; serta Penasihat Kelab 
KMBK iaitu Dr. Wan Norhayati Wan Othman atas 
sokongan kepada KMBK bagi menganjurkan program 
ini. Tahniah dan terima kasih juga kepada ahli 
jawatankuasa pelaksana program yang bertungkus-
lumus berusaha mengelola program dengan lancar 
dan cemerlang. 

PROGRAM IKHLAS HATI MURNI 
JIWA (BACAAN SURAH YASIN 
PERDANA)
19 Mac 2021, Serdang - Kelab 
Mahasiswa Bimbingan dan 
Kaunseling (KMBK), Fakulti 
Pengajian Pendidikan, UPM 
telah menganjurkan “Program 
Ikhlas Hati Murni Jiwa (Bacaan 
Surah Yasin Perdana)” dengan 
melibatkan ahli KMBK dan 
dipimpin oleh Saudara 
Muhammad Ehsan Abd Halim 
iaitu Pelajar Tahun 3 Bacelor 
Kaunseling Dengan Kepujian. 
Seramai 35 orang peserta telah 
menghadiri bacaan Surah Yasin 
Perdana yang dijalankan selama 
40 minit menggunakan platform 

Zoom. Majlis bacaan Surah Yasin 
Perdana ini telah dijalankan 
bertujuan untuk membentuk 
mahasiswa yang seimbang dari 
aspek fizikal dan rohani, di 
samping membugarkan setiap 
individu mahasiswa untuk lebih 
mendalami ilmu agama dan 
bersahsiah terpuji. Penghargaan 
diberikan kepada Dekan Fakulti 
Pengajian Pendidikan iaitu 
Profesor Dr. Samsilah Roslan; 
Ketua Jabatan Pendidikan 
Kaunselor dan Psikologi 
Kaunseling iaitu Profesor Madya 
Dr. Noor Syamilah Zakaria; serta 
Penasihat Kelab KMBK iaitu Dr. 

Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
menganjurkan program dengan 
lancar dan cemerlang. 

PROGRAM CERAMAH PERDANA 
RAMADHAN DALAM NORMA 
BAHARU
1 April 2021, Serdang - Kelab 
Mahasiswa Bimbingan dan 
Kaunseling (KMBK), Fakulti 
Pengajian Pendidikan, UPM telah 
mengelola sebuah program 
ilmiah iaitu “Program Ceramah 
Perdana Ramadan Dalam 
Norma Baharu”. Tajuk ini telah 
dikupas oleh penceramah yang 
berpengalaman iaitu Ustaz 
Adnin Roslan dari Tarbiah 
Sentap, merangkap Pengasas, 
Penceramah dan juga Penulis 
Buku. Manakala, Saudara 
Muhammad Hafizam Zaini 
iaitu Pelajar Tahun 3 Bacelor 
Kaunseling Dengan Kepujian 
bertugas sebagai moderator. 
Seramai 791 orang peserta 
telah menghadiri program yang 

berlangsung selama 80 minit 
dengan menggunakan platform 
Streamyard, serta disiarkan 
secara langsung di Facebook 
KMBK. Kupasan tajuk berfokus 
kepada isu amalan yang boleh 
dilakukan oleh umat Islam dalam 
menempuh Ramadan dalam 
norma baharu untuk memupuk 
masyarakat yang seimbang 
dari aspek fizikal dan rohani, di 
samping membugarkan minat 
dalam diri individu untuk lebih 
gemar mendalami ilmu agama. 
Selain itu, program ini telah 
dapat memberikan persediaan 
dan ilmu baharu berkaitan 
penyesuaian diri sebagai 
hamba dalam menjalani ibadah 
puasa di bulan Ramadan dalam 

norma baharu. Penghargaan 
diberikan kepada Dekan Fakulti 
Pengajian Pendidikan iaitu 
Profesor Dr. Samsilah Roslan; 
Ketua Jabatan Pendidikan 
Kaunselor dan Psikologi 
Kaunseling iaitu Profesor Madya 
Dr. Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
mengelola program dengan 
lancar dan cemerlang.

PROGRAM TED TALK: CAREER
21 Mei 2021, Serdang - Kelab Mahasiswa 
Bimbingan dan Kaunseling (KMBK), 
Fakulti Pengajian Pendidikan, UPM 
dengan kerjasama Persatuan Kaunseling 
Malaysia Antarabangsa (PERKAMA 
INTERNATIONAL) telah melaksanakan 
program bual bicara bertajuk “Ted Talk: 
Career” secara dalam talian. Program ini 
telah disampaikan oleh Tn. Hj. Othman 
Jailani daripada Jabatan Pendidikan 
Kaunselor dan Psikologi Kaunseling. 
Manakala, Elizabeth Togot iaitu Pelajar 
Tahun 3 Bacelor Pendidikan Bimbingan 
dan Kaunseling Dengan Kepujian 
bertugas sebagai moderator. Program 
yang berlangsung selama dua jam 
menggunakan aplikasi Streamyard dan 
siaran langsung di Facebook KMBK telah 
mencatat penglibatan seramai 200 orang 
peserta. Program ini bertujuan untuk 
membantu pelajar serta masyarakat 
memahami kepentingan memilih kerjaya 
yang bersesuaian dengan personaliti. 

Penghargaan diberikan kepada Dekan 
Fakulti Pengajian Pendidikan iaitu Profesor 
Dr. Samsilah Roslan; Ketua Jabatan 
Pendidikan Kaunselor dan Psikologi 
Kaunseling iaitu Profesor Madya Dr. 
Noor Syamilah Zakaria; serta Penasihat 
Kelab KMBK iaitu Dr. Wan Norhayati 
Wan Othman atas sokongan kepada 
KMBK bagi menganjurkan program ini. 
Tahniah dan terima kasih juga kepada ahli 
jawatankuasa pelaksana program yang 
bertungkus-lumus berusaha melaksanakan 
program dengan lancar dan cemerlang. 



PROGRAM 
KETAGIHAN 

PORNOGRAFI

29 Mei 2021, Serdang - 
Kelab Mahasiswa Bimbingan 
dan Kaunseling (KMBK), 
Fakulti Pengajian Pendidikan, 
UPM dengan kerjasama 
Persatuan Bimbingan 
dan Kaunseling (KASIH), 
Universiti Pendidikan Sultan 
Idris dan Kelab Pengurusan 
Kaunseling (PEKA), Universiti 
Malaysia Terengganu telah 
menganjurkan “Program Bual 
Bicara Ketagihan Pornografi”. 
Program ini mempersembah 
pengisian berkaitan definisi 
pornografi, punca ketagihan 
pornografi serta kesan negatif 
yang berlaku terhadap 
individu dan masyarakat 
akibat ketagihan pornografi. 
Tajuk ini telah dikupas secara 
mendalam oleh panel pakar 
iaitu Saudara Mohd Fairuz Abu 
atau lebih dikenali sebagai 
Akhi Fairuz Al-Jengkawi. Beliau 
merupakan Penceramah Bebas 
khususnya dalam pendidikan 
seksualiti dari Mfa Smart 

Training and Consultancy, 
Johor Bahru. Seramai 130 
orang peserta telah menghadiri 
program selama 90 minit 
yang menggunakan platform 
Zoom. Penghargaan diberikan 
kepada Dekan Fakulti Pengajian 
Pendidikan iaitu Profesor 
Dr. Samsilah Roslan; Ketua 
Jabatan Pendidikan Kaunselor 
dan Psikologi Kaunseling 
iaitu Profesor Madya Dr. 
Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
menganjurkan program dengan 
lancar dan cemerlang.

PROGRAM IKHLAS HATI MURNI 
JIWA (BACAAN SURAH YASIN)

3 Jun 2021, Serdang - Kelab Mahasiswa 
Bimbingan dan Kaunseling (KMBK), 

Fakulti Pengajian Pendidikan, UPM telah 
mengelola “Program Ikhlas Hati Murni 

Jiwa (Bacaan Surah Yasin)” bersama Qari 
Junior Ahmad Naufal Fauzi. Program ini 

berfokuskan kepada pengisian bacaan 
Surah Yasin dan turut dipersembah 

qasidah yang lunak oleh pengemudi 
bacaan Surah Yasin jemputan. Manakala, 

Saudara Muhammad Ehsan Abd 
Halim iaitu Pelajar Tahun 3 Bacelor 

Kaunseling Dengan Kepujian bertugas 
sebagai moderator bagi program yang 

dikelolakan secara dalam talian melalui 
platform Streamyard. Seramai 60 orang 

peserta telah menghadiri program 
selama 40 minit yang disiarkan secara 
langsung di Facebook KMBK. Program 

sebegini diharapkan akan dapat 
memupuk mahasiswa yang seimbang 

dari aspek fizikal dan rohani, di samping 
menanam minat dalam diri mahasiswa 

untuk meluangkan masa dengan 
menyertai bacaan Surah Yasin bagi 

memperoleh syafaat dan ketenangan 
jiwa yang berpanjangan. Penghargaan 

diberikan kepada Dekan Fakulti 
Pengajian Pendidikan iaitu Profesor 
Dr. Samsilah Roslan; Ketua Jabatan 

Pendidikan Kaunselor dan Psikologi 
Kaunseling iaitu Profesor Madya Dr. 

Noor Syamilah Zakaria; serta Penasihat 
Kelab KMBK iaitu Dr. Wan Norhayati Wan 

Othman atas sokongan kepada KMBK 
bagi menganjurkan program ini. Tahniah 

dan terima kasih juga kepada ahli 
jawatankuasa pelaksana program yang 
bertungkus-lumus berusaha mengelola 

program dengan lancar dan cemerlang.



5 Jun 2021, Serdang - Kelab Mahasiswa 
Bimbingan dan Kaunseling (KMBK), Fakulti 
Pengajian Pendidikan, UPM telah menganjurkan 
webinar sukan iaitu “Martial Arts for All”. Webinar 
sukan ini telah dijalankan dengan kerjasama 
Persatuan Seni Silat Pusaka Hanafi UPM, High 
Kicks Taekwando Martial Arts Club, International 
Taekwando Federation Club dan Persatuan 
Kebajikan Anak Negeri Kelantan. Webinar sukan 
ini telah dianjurkan selama dua jam ini telah 
dihadiri oleh seramai 123 orang peserta secara 
dalam talian menggunakan platform Streamyard 
dan di Facebook KMBK. Panel jemputan webinar 
sukan ini sememangnya sangat handal dalam 
bidang masing-masing. Perkongsian ilmu asas 
seni bela diri taekwondo telah disampaikan oleh 
Master Sharifudin Mamat iaitu Certified Taekwondo 
International Master; dan Saudara Muhammad 
Sufi Yusof iaitu Jurulatih Persekutuan Taekwondo 
Global Malaysia (MGTF) yang turut menyampaikan 
demonstrasi taekwondo kepada para peserta 
yang menyertai webinar sukan ini. Selain itu, 
perkongsian ilmu asas Silat Cekak Pusaka Hanafi 
pula disampaikan oleh Sr. Roslan Manap iaitu Naib 
Pengerusi Silat Cekak Pusaka Hanafi Malaysia. 

Beliau juga memaparkan video demonstrasi Silat 
Cekak Pusaka Hanafi kepada para peserta. Webinar 
sukan ini dianjurkan untuk memberi pendedahan 
asas seni bela diri taekwondo dan silat; serta 
menunjukkan demonstrasi kedua-dua seni bela 
diri kepada peserta dalam usaha menyediakan 
pengetahuan berkaitan seni mempertahankan 
diri dalam usaha membentuk jati diri mahasiswa 
menjadi seseorang yang bijak merancang strategi 
serta tahu melindungi diri dalam situasi berbahaya. 
Penghargaan diberikan kepada Dekan Fakulti 
Pengajian Pendidikan iaitu Profesor Dr. Samsilah 
Roslan; Ketua Jabatan Pendidikan Kaunselor dan 
Psikologi Kaunseling iaitu Profesor Madya Dr. Noor 
Syamilah Zakaria; serta Penasihat Kelab KMBK 
iaitu Dr. Wan Norhayati Wan Othman atas sokongan 
kepada KMBK bagi menganjurkan program 
ini. Tahniah dan terima kasih juga kepada ahli 
jawatankuasa pelaksana program yang bertungkus-
lumus berusaha menganjurkan webinar sukan 
dengan lancar dan cemerlang.

 
WEBINAR MARTIAL ARTS
FOR ALL

PROGRAM 
IKHLAS 
HATI 
MURNI 
JIWA 
(BACAAN 
SURAH 
YASIN DAN 
TAHLIL)

10 Jun 2021, Serdang - Kelab Mahasiswa 
Bimbingan dan Kaunseling (KMBK), 
Fakulti Pengajian Pendidikan, UPM telah 
menganjurkan “Program Ikhlas Hati 
Murni Jiwa (Bacaan Surah Yasin dan 
Tahlil)”. Program juga disajikan dengan 
tazkirah ringkas yang disampaikan oleh 
penceramah jemputan yang bertajuk 
‘Redha’. Tajuk ini telah dikupas oleh Tn. 
Harith Iskandar Zulkepli iaitu Imam Muda 
Masjid Tanjung Bidara, Melaka. Seramai 
102 orang peserta telah menghadiri 
program yang berlangsung selama 80 
minit menggunakan platform Zoom dan 
disiarkan secara langsung di Facebook 
KMBK. Penceramah jemputan telah 
mengupas konsep redha sebagai hamba 
Allah terhadap setiap ujian dalam 
mendepani situasi pandemik untuk 
memupuk masyarakat yang bersyukur dan 

memiliki akhlak yang terpuji. Penghargaan 
diberikan kepada Dekan Fakulti Pengajian 
Pendidikan iaitu Profesor Dr. Samsilah 
Roslan; Ketua Jabatan Pendidikan 
Kaunselor dan Psikologi Kaunseling iaitu 
Profesor Madya Dr. Noor Syamilah Zakaria; 
serta Penasihat Kelab KMBK iaitu Dr. Wan 
Norhayati Wan Othman atas sokongan 
kepada KMBK bagi menganjurkan 
program ini. Tahniah dan terima kasih 
juga kepada ahli jawatankuasa pelaksana 
program yang bertungkus-lumus berusaha 
menganjurkan program dengan lancar dan 
cemerlang.



PROGRAM 
IKHLAS HATI 
MURNI JIWA

(BACAAN 
SURAH 

YASIN DAN 
MOHON 
RESTU)

1 Julai 2021, Serdang - Kelab 
Mahasiswa Bimbingan dan 
Kaunseling (KMBK), Fakulti 
Pengajian Pendidikan, UPM 
telah menganjurkan “Program 
Ikhlas Hati Murni Jiwa (Bacaan 
Surah Yasin dan Mohon Restu)” 
yang disertai oleh keluarga 
Jabatan Pendidikan Kaunselor 
dan Psikologi Kaunseling. 
Program ini dijalankan 
sebelum menjelangnya 
peperiksaan akhir semester 
untuk mengeratkan hubungan 
sesama ahli keluarga di 
Jabatan, memohon restu 
daripada barisan pensyarah 
dan yang paling utama adalah 
untuk mendapat rahmat 
daripada Allah agar kesemua 
mahasiswa di Jabatan dapat 
menduduki peperiksaan akhir 
dengan tenang. Bacaan Surah 
Yasin telah dipimpin oleh 
Qari Junior Ahmad Naufal 
Fauzi. Penghargaan diberikan 
kepada Dekan Fakulti Pengajian 
Pendidikan iaitu Profesor 

Dr. Samsilah Roslan; Ketua 
Jabatan Pendidikan Kaunselor 
dan Psikologi Kaunseling 
iaitu Profesor Madya Dr. 
Noor Syamilah Zakaria; serta 
Penasihat Kelab KMBK iaitu Dr. 
Wan Norhayati Wan Othman 
atas sokongan kepada KMBK 
bagi menganjurkan program 
ini. Tahniah dan terima kasih 
juga kepada ahli jawatankuasa 
pelaksana program yang 
bertungkus-lumus berusaha 
menganjurkan program dengan 
lancar dan cemerlang.

BICARA SANTAI 
BERSAMA 
ALUMNI: 
BELAJAR DALAM 
NORMA BAHARU
3 Julai 2021, Serdang - Kelab Mahasiswa 
Bimbingan dan Kaunseling (KMBK), Fakulti 
Pengajian Pendidikan, UPM telah mengelola 
satu program perkongsian ilmu bersama alumni 
mahasiswa kaunseling UPM iaitu “Program 
Bicara Saintai Bersama Alumni: Belajar Dalam 
Norma Baharu”. Seorang ahli panel jemputan 
yang tersohor telah dibawa secara langsung 
iaitu Profesor Datuk Dr. Mohamed Fadzil Che Din, 
Profesor Psikologi Kaunseling di Fakulti Pengajian 
Pengurusan Pertahanan, Universiti Pertahanan 
Nasional Malaysia. Beliau merupakan alumni 
kelas 1989 Bacelor Pendidikan (Bimbingan dan 
Kaunseling) UPM. Program yang berlangsung 
selama 90 minit ini telah diadakan secara dalam 
talian dengan menggunakan platform Facebook 
Live KMBK. Panel jemputan telah mengupas 
perbincangan mengenai pembelajaran dalam 
norma baharu yang bertujuan untuk berkongsi 
pendapat dan tips berkenaan pembelajaran 
secara dalam talian, sekaligus memberikan 
semangat dan kepercayaan dalam diri 
mahasiswa untuk menghadapi peperiksaan akhir 
semester yang akan menjelang dengan lebih 
yakin. Penghargaan diberikan kepada Dekan 
Fakulti Pengajian Pendidikan iaitu Profesor Dr. 
Samsilah Roslan; Ketua Jabatan Pendidikan 
Kaunselor dan Psikologi Kaunseling iaitu 
Profesor Madya Dr. Noor Syamilah Zakaria; serta 
Penasihat Kelab KMBK iaitu Dr. Wan Norhayati 
Wan Othman atas sokongan kepada KMBK 
bagi menganjurkan program ini. Tahniah dan 
terima kasih juga kepada ahli jawatankuasa 
pelaksana program yang bertungkus-lumus 
berusaha mengelola program dengan lancar dan 
cemerlang.

JABATAN 
PEMAJUAN 
PROFESIONAL 
DAN PENDIDIKAN 
LANJUTAN (JPPPL)

10 Februari 2021, Serdang – Dr.Mohd Faiq Abd.Aziz, Pensyarah Kanan Jabatan Pemajuan Profesional dan Pendidikan 
Lanjutan, Fakulti Pengajian Pendidikan Universiti Putra Malaysia telah dijemput oleh Pusat Pembangunan Keusahawanan 
Dan Kebolehpasaran Graduan UPM untuk mengendalikan webinar bertajuk “Industrial Talk: Transforming Yourself. 
Webinar ini di jalankan secara live stream dari Facebook CEM dan telah berjaya mencapai 63 share dari perserta-peserta 
yang mengikuti webinar tersebut. Program ini dapat membantu pelajar dalam meningkatkan jati diri serta motivasi mereka 
dalam menempuhi alam pekerjaan.



23 Februari 2021, Serdang - Jabatan Pemajuan 
Profesional dan Pendidikan Lanjutan 
(JPPPL), Fakulti Pengajian Pendidikan UPM 
dan Pusat Pembangunan Keusahawanan 
Dan Kebolehpasaran Graduan UPM dengan 
kerjasama PERKESO telah menganjurkan 
Webinar Career Talk: Choosing Right Career 
Path During Pandemic. Tajuk webinar ini telah 
dikupas oleh dua orang panel pakar. Panel 
pertama adalah Mr. Sivashankar Krishnapillai 

dan Puan Karimah Mohammad Salleh. Program 
ini dapat membantu pelajar-pelajar UPM dalam 
bidang kerjaya yang mereka ingin ceburi dan ia 
juga telah berjaya meningkatkan tahap visibiliti 
fakulti bersama industri.

7 Mei – 12 Jun 2021, Serdang – Persatuan Pelajar 
Pembangunan Sumber Manusia (PESUMA), UPM 
dengan kerjasama Persatuan Mahasiswa Fakulti 
Pengajian Pendidikan (FEDSSA), UPM telah 
menganjurkan Program PESUMA FESTIVAL 2021 
bermula pada tarikh 7 Mei sehingga 12 Jun 2021 
secara atas talian melalui Google Meet dan Youtube 
Live PESUMA. PESUMA FESTIVAL 2021 merupakan 
program yang buat julungkalinya dianjurkan oleh 
PESUMA dengan bertemakan EXPAND YOUR 
MIND, CHANGE YOUR FUTURE yang merangkumi 
5 aspek iaitu kerohanian, keusahawanan, kerjaya, 
kepimpinan dan kesihatan yang bertujuan untuk 
memberikan ilmu pengetahuan terkini kepada 
mahasiswa dalam melahirkan para mahasiswa yang 
intelek dan serba boleh dalam pelbagai bidang 
setelah menamatkan pengajian di universiti. 

Bacaan Yassin yang dijalankan pada 7 Mei 2021, 
merupakan program pertama dibawah aspek 
keorahanian yang dianjurkan bagi meraikan 
kehadiran bulan Ramadhan dan sebagai tanda 
kesyukuran kepada Allah SWT kerana masih dapat 
berada di bulan yang mulia dalam menjalani ibadah 
puasa sebagai umat Islam walaupun negara masih 
dilanda wabak COVID-19. Sesi bacaan surah Yassin 
yang diketuai oleh Muhammad Amir bin Mohamad 
Azhar, Pelajar tahun 2 Bacelor Sains Pembangunan 
Sumber Manusia. Selepas itu, majlis diteruskan 
dengan tayangan video perkongsian ilmu (usrah) 
oleh pelajar sempena bulan Ramadhan. Program 
di akhiri dengan kata-kata penutup dan ucapan 
Selamat Hari Raya Aidilfitri daripada Prof. Madya 
Dr. Nor Wahiza Abdul Wahat kepada semua pelajar 
khususnya warga JPPPL dan PESUMA. 

Seterusnya, perasmian PESUMA FESTIVAL 2021 
dirasmikan oleh Ketua Jabatan Pemajuan Profesional 
dan Pendidikan Lanjutan, Prof. Madya Dr. Nor 
Wahiza Abdul Wahat dan sekaligus merasmikan 
program Siswaprenuer Talk dibawah aspek 
keusahawanan pada Tarikh 9 Mei 2021. Sesi pertama 
program telah disampaikan oleh alumni Bacelor 
Sains Pembangunan Sumber Manusia, Puan Hjh 
Dayangku Saidatul Syahida Binti Hj Awang Othman 
dan slot kedua telah disampaikan oleh pelajar 
tahun akhir Bacelor Sains Pembangunan Sumber 
Manusia iaitu Muhd Hasraf Bin Hassan. Program 
ini dianjurkan bagi meningkatkan kemahiran 
keusahawanan kepada pelajar dan mengajar cara 
menguruskan masa di antara pembelajaran dan 

perniagaan serta kemahiran untuk meningkatkan 
kualiti perniagaan pada masa yang sama fokus 
dalam pembelajaran bagi mencapai keputusan yang 
cemerlang.

Seterusnya, dibawah aspek kerjaya, Program 
Kebolehpasaran Graduan Pasca Covid-19 telah 
berlangsung pada tarikh 22 Mei 2021, penceramah 
jemputan saudara Nazrul Irfanradi bin Nazarulanuar 
telah berkongsi pendapat dan memberi pendedahan 
kepada para graduan mengenai manfaat profil 
LinkedIn dalam membina rangkaian profesional dan 
aplikasinya dalam mencari peluang kerjaya atau 
latihan industri (internship) yang tepat.  

Program PESUMA Mock Interview: Developing 
Your Leadership Skills for Your Future Success 
juga berjalan dengan jayanya pada tarikh 29 Mei 
2021 dengan sesi perkongsian daripada 6 panel 
penemuduga melalui pecahan kumpulan di Breakout 
Room dan melibatkan seramai 18 orang peserta. 6 
orang panel terdiri daripada Encik Mohd Jaffrey 
Bin Mohd Zainol, Encik Syamsul Istar Bin Ibrahim 
Istar, Dr Mohd Faiq Bin Abd Aziz, Dr Nor Asiah Binti 
Mahmood, Encik Mohd Nazim Annas dan Encik 
Mohamad Hafidz Arifin. 

Akhir sekali, program Kempen Kesedaran 
Disleksia dan Kebolehpasaran Inklusif 2021 
telah berlangsung pada 12 Jun 2021. Program ini 
dijalankan dengan jayanya dengan sesi perkongsian 
dan ceramah daripada penceramah jemputan Dr. 
Abdul Aziz bin Abu Hassan, Ahli Jawatankuasa 
Eksekutif, Persatuan Disleksia Malaysia tentang 
kesedaran disleksia dan kebolehpasaran inklusif. 

Majlis Penutupan PESUMA FESTIVAL 2021 pula 
diadakan pada sebelah malam pada 8.20 malam. 
Ketua Jabatan, Jabatan Pemajuan Profesional dan 
Pendidikan Lanjutan, Prof. Madya Dr. Nor Wahiza 
Binti Abd Wahat, juga turut hadir bersama bagi 
memberikan ucapan penutupan.

22 Mei 2021, Serdang – 
Jabatan Pemajuan Profesional 
dan Pendidikan Lanjutan 
(JPPPL), Fakulti Pengajian 
Pendidikan UPM dan pelajar 
Kursus Kesukarelawanan 
telah menganjurkan Mini 
Seminar Kesukarelawanan 
bertajuk ‘Belia dan 
Kesukarelawanan: Membina 
Jati Diri, Membangunkan 
Komuniti’. Menyedari 
keperluan tenaga sukarelawan 
dalam menangani pandemik 
Covid-19 dalam kalangan 
mahasiswa, mini seminar ini 
dijalankan bagi memupuk 
semangat kesukarelawanan. 
Dua orang pakar telah 
berkongsi pengalaman sebagai 
sukarelawan iaitu Encik 
Muhammad Azri Abdul Jalil, 
Pengerusi Chapter Alumni 
YOSH UPM dan juga Cik Nur 
Atiqah Talhah iaitu Pengerusi 
Pertubuhan Pemuda Gema 
Selangor. Mini seminar ini telah 
berlangsung selama 2 jam 30 

minit dan telah dihadiri oleh 100 orang peserta daripada beberapa 
buah universiti. Program ini telah diakhiri dengan memberikan garis 
panduan kepada bakal sukarelawan untuk menganggotai mana-mana 
pertubuhan sukarela.



3 Jun 2021, Serdang – Jabatan 
Pemajuan Profesional dan Pendidikan 
Lanjutan (JPPPL), Fakulti Pengajian 
Pendidikan UPM dan pelajar siswazah 
Kursus Teori dan Amalan Pembangunan 
Sumber Manusia telah menganjurkan 
Webinar Lean in practice during 
pandemic Covid-19. Webinar ini telah 
dijalankan selama 3 jam dengan peserta 
seramai 70 orang melalui aplikasi Zoom. 
Pakar yang berkongsi pengetahuan dan 
pengalaman adalah Mr. Mark Robinson 
daripada Universiti St. Andrews, 
Scotland, United Kingdom. Beliau 
mempunyai pengalaman yang luas 
dalam memperkenalkan pengurusan 
Lean bersama dengan agensi dan 
juga institut pengajian tinggi. ‘Lean in 
practice during pandemic Covid-19’ 
membincangkan pendekatan yang boleh 

diambil oleh pengamal pembangunan 
sumber manusia dalam menangani 
masalah dan isu tingkah laku pekerja 
di dalam organisasi. Webinar ini telah 
memberi peluang kepada peserta 
(pegawai tadbir, pegawai sumber 
manusia, pengurus dan lain-lain 
lagi) berkongsi isu semasa pandemik 
Covid-19.

13 Jun 2021, Serdang - Jabatan 
Pemajuan Profesional dan Pendidikan 
Lanjutan (JPPPL), Fakulti Pengajian 
Pendidikan UPM dan pelajar kursus 
Rekabentuk dan Pengurusan Latihan 
UPM, Program Master Pembangunan 
Sumber Manusia telah menganjurkan 
Webinar Work-Life Balance During 
Pandemic Covid-19. Tajuk webinar 
ini telah dikupas oleh dua orang 
panel pakar. Panel pertama adalah 
Prof.Dr.Ismi Arif Ismail, Pensyarah 
Kanan Jabatan Pemajuan Profesional 
dan Pendidikan Lanjutan, Fakulti 
Pengajian Pendidikan Universiti Putra 
Malaysia. Beliau juga merupakan 
Pengarah Institut Penyelidikan Sains 
Sosial (IPSAS). Panel kedua adalah 
Dr. Siti Noormi Alias, Pensyarah 
Kanan Jabatan Pemajuan Profesional 
dan Pendidikan Lanjutan, Fakulti 
Pengajian Pendidikan Universiti Putra 

Malaysia. Seramai 79 orang peserta 
telah menghadiri webinar selama 
sejam ini yang menggunakan platform 
Zoom. Para peserta terdiri daripada 
para pensyarah, pelajar, alumni, 
orang ramai dan juga wakil-wakil 
agensi. Program Siri 1 Pembangunan 
Sumber Manusia  ini telah memuatkan 
perkongsian kepakaran kedua-
dua orang panel tentang cabaran 
kesimbangan kehidupan-bekerja 
sewaktu Pandemik Covid-19 dan 
panduan menghadapinya. Ia juga telah 
berjaya meningkatkan tahap visibiliti 
fakulti serta mengukuhkan jaringan di 
antara kepakaran yang wujud di fakulti 
dan industri, alumni dan komuniti.  



17 Jun 2021, Serdang – Profesor Dr. Ismi Arif 
ismail dari Jabatan Pemajuan Profesional dan 
Pendidikan Lanjutan (JPPPL), Fakulti Pengajian 
Pendidikan UPM yang juga Pengarah IPSAS, 
mengendalikan Youth Work Virtual World Café 
bagi pihak Commonwealth Higher Education 
Consortium, London UK. Webinar dihadiri 
oleh peserta Negara Komanwel secara maya 
sepenuhnya. Para peserta terdiri daripada 
para pegawai kerajaan, pekerja profesional 
belia, penyelidik, pensyarah, aktivis NGO, 
pelajar, dan orang ramai. Perkongsian berkisar 
tentang cabaran belia Komanwel beraktiviti 
sewaktu Pandemik Covid-19, cabaran dan 
kaedah penyelesaian. Penyertaan ahli Fakulti 
mengukuhkan penjenamaan bidang dalam 
pendidikan pengembangan dan pembangunan 
belia dan jaringan bersama pelbagai pihak 
berkepentingan.

16 Jun 2021, Serdang – Jabatan Pemajuan Profesional dan Pendidikan Lanjutan (JPPPL), Fakulti Pengajian 
Pendidikan UPM dan pelajar Kursus Kesukarelawanan telah menganjurkan Webinar Self Awareness 
Reproductive Health ‘ I’m in Control’. Webinar ini telah dijalankan selama 1 jam 30 minit dan telah dihadiri 
oleh 105 orang pelajar Universiti Putra Malaysia daripada pelbagai program melalui aplikasi Zoom. Tajuk 
I’m in Control telah dikupas oleh pakar psikologi daripada Yayasan Orphancare Puan Riza Aziz yang juga 
merupakan Pengurus Bahagian Sokongan dan Komunikasi Yayasan tersebut. Moderator bagi webinar ini 
dikendalikan oleh Cik Nur Atika Irane Silvia. I’m in control membincangkan mengenai tahap kesihatan belia 
secara fizikal dan mental, cara mencegah, merawat dan juga mengatasinya.  Peserta turut terlibat dengan 
aktiviti I’m in Control secara dalam talian sepanjang webinar berlangsung. Hasil penilaian program yang 
dilaksanakan lebih 90 peratus peserta bersetuju program I’m in Control memberikan kesedaran mengenai 
pengetahuan kesihatan kepada mereka.

20 Jun 2021, Serdang - Jabatan 
Pemajuan Profesional dan Pendidikan 
Lanjutan (JPPPL), Fakulti Pengajian 
Pendidikan UPM dan pelajar kursus 
Rekabentuk dan Pengurusan Latihan 
UPM, Program Master Pembangunan 
Sumber Manusia telah menganjurkan 
Webinar Sexual Harassment – Shatter 
the Silence: Stop the Violance. Tajuk 
webinar ini telah dikupas oleh dua 
orang panel pakar. Panel pertama 
adalah Dr.Zoharah Omar, alumni 
juga mantan Pensyarah Kanan 
Jabatan Pemajuan Profesional 
dan   Pendidikan Lanjutan, Fakulti 
Pengajian Pendidikan Universiti Putra 
Malaysia. Beliau juga merupakan 
Pengurus Kanan Sumber Manusia 
dan Perundangan di Elektrisola Sdn 
Bhd.   Panel kedua adalah Dr.Azura 
Hamdan, Timbalan Pengarah, 
Bahagian Pengurusan Psikologi 
Jabatan Perkhidmatan Awam (JPA).

Moderator webinar ini adalah 
Saudari Habibah El-Helwa Abdul 
Rahim, pelajar Master Pembangunan 
Sumber Manusia. Seramai 79 orang 
peserta telah menghadiri webinar 
selama sejam ini yang menggunakan 
platform Zoom. Para peserta terdiri 
daripada para pensyarah, pelajar, 
alumni, orang ramai dan juga wakil-
wakil agensi. Program ini telah 
memuatkan perkongsian kepakaran 
kedua-dua orang panel tentang 
gangguan seksual dan strategi 
menanganinya. Program Siri 2 
Pembangunan Sumber Manusia ini 
juga telah berjaya meningkatkan 
tahap visibiliti fakulti serta 
mengukuhkan jaringan di antara 
kepakaran yang wujud di fakulti dan 
industri, alumni dan komuniti.  

23 Jun 2021, Serdang – Profesor Dr. Ismi Arif ismail dari Jabatan Pemajuan Profesional dan Pendidikan 
Lanjutan (JPPPL), Fakulti Pengajian Pendidikan UPM yang juga Pengarah IPSAS, dijemput membentangkan 
kertas institusi bertajuk “Work-Life Balance During Pandemic Covid-19: Empowering Youth and Community 
Wellbeing” dalam konferensi antarabangsa (International Conference of Social Sciences and Management) 
iRandau 2021 anjuran Universiti Putra Malaysia Kampus Bintulu dengan kerjasama Kerajaan Negeri 
Sarawak, Fakulti Ekologi Manusia dan Institut Pengajian Sains Sosial, UPM pada 22 hingga 23 Jun 
2021. Konferensi dihadiri oleh peserta dalam dan luar Negara secara maya sepenuhnya. Para peserta 
terdiri daripada para pegawai kerajaan, pemain industri, pensyarah, aktivis NGO, pelajar, alumni dan 
orang ramai. Pembentangan berkisar tentang cabaran menguruskan keseimbangan kehidupan-bekerja 
sewaktu Pandemik Covid-19 dalam kalangan belia dan komuniti. Penyertaan ahli Fakulti mengukuhkan 
penjenamaan bidang dalam pendidikan pengembangan dan pembangunan belia dan jaringan bersama 
pelbagai pihak berkepentingan.  

27 Jun 2021, Serdang - Jabatan Pemajuan Profesional dan Pendidikan Lanjutan (JPPPL), Fakulti Pengajian 
Pendidikan UPM dan pelajar kursus Rekabentuk dan Pengurusan Latihan UPM, Program Master Pembangunan 
Sumber Manusia telah menganjurkan Webinar Pandemic Covid 19: Salary Reduction Effects & Strategies 
of Overcoming It. Tajuk webinar ini telah dikupas oleh dua orang panel pakar. Panel pertama adalah 
Dr.Mohd Faiq Abd.Aziz, Pensyarah Kanan Jabatan Pemajuan Profesional dan Pendidikan Lanjutan, Fakulti 
Pengajian Pendidikan Universiti Putra Malaysia. Panel kedua adalah Puan Siti Farina Sheikh Mohamed, 
Pakar Pembelajaran, Penyelesaian Kepimpinan dan Kompetensi, Pusat Kepimpinan PETRONAS. Seramai 79 
orang peserta telah menghadiri webinar selama sejam ini yang menggunakan platform Zoom. Para peserta 
terdiri daripada para pensyarah, pelajar, alumni, orang ramai dan juga wakil-wakil agensi. Program Siri 3 
Pembangunan Sumber Manusia telah memuatkan perkongsian kepakaran kedua-dua orang panel tentang 
kaedah strategik memangkin motivasi para pekerja di dalam scenario dunia pekerjaan akibat Pandemik 
Covid-19. Ia juga telah berjaya meningkatkan tahap visibiliti fakulti serta mengukuhkan jaringan di antara 
kepakaran yang wujud di fakulti dan industri, alumni dan komuniti.  

2 Julai 2021, Serdang - Jabatan Pemajuan Profesional dan 
Pendidikan Lanjutan (JPPPL), Fakulti Pengajian Pendidikan UPM 
telah menganjurkan Webinar Translational Research in Psychology: 
An Exclusive Sharing. Tajuk webinar ini telah dikupas oleh tiga 
orang panel pakar. Panel pertama adalah Profesor Dr. Joanne Earl, 
Pengarah Program Psikologi Profesional, Universiti Macquirie, 
Sydney Australia. Panel kedua adalah Profesor Dr.Samsilah Roslan, 
Dekan Fakulti Pengajian Pendidikan dan juga merupakan mantan 
Pengarah Putra Science Park, Universiti Putra Malaysia. Panel ketiga 
adalah PM Dr. Nor Wahiza Abdul Wahat, Ketua Jabatan Pemajuan 
Profesional dan Pendidikan Lanjutan Fakulti Pengajian Pendidikan.  
Moderator adalah Dr.Nurfazreen Aina bt Muhammad Nasharudin. 
Seramai 76 orang peserta telah menghadiri webinar selama 2 jam 
ini yang menggunakan platform Zoom. Para peserta terdiri daripada 
para pensyarah, pelajar, alumni, orang ramai dan juga wakil-wakil 
agensi. Program Siri 4 Pembangunan Sumber Manusia ini telah 
memuatkan perkongsian pengalaman ketiga-tiga orang panel di 
dalam usaha menterjemah hasil-hasil penyelidikan ke dalam bentuk 
produk dan perkhidmatan yang memberik impak kepada komuniti.  
Ia juga telah berjaya mengukuhkan jaringan di antara kepakaran 
yang wujud di fakulti dan institusi pendidikan tinggi yang lain, 
alumni dan komuniti.  

4 Julai 2021, Serdang – Jabatan Pemajuan 
Profesional dan Pendidikan Lanjutan (JPPPL), 
Fakulti Pengajian Pendidikan UPM dan pelajar 
Kursus Rekabentuk dan Pengurusan Latihan UPM, 
Program Master Pembangunan Sumber Manusia 
telah menganjurkan Webinar Young Leaders and 
Communication Challenges in Malaysia. Tajuk 
webinar ini telah dikupas oleh dua orang panel pakar. 
Panel pertama adalah PM Dr. Mohd Mursyid Arshad 
dari JPPPL. Beliau juga merupakan Alumni program. 
Seorang lagi panel adalah Dr.Intan Soraya bt Rusdi, 
pensyarah Fakulti Pengurusan Universiti Multimedia. 
Beliau juga merupakan mantan Timbalan Presiden 
Bahagian Pembangunan Modal Insan Maybank 
Berhad. Seramai 75 orang peserta telah menghadiri 
webinar selama 1 jam 30 minit ini yang menggunakan 
platform Zoom. Para peserta terdiri daripada para 
pensyarah, pelajar, alumni, orang ramai dan juga 
wakil-wakil agensi. Program Siri 5 Pembangunan 
Sumber Manusia ini bukan sahaja telah berjaya 
membincangkan isu yang sangat releven dengan 
kepimpinan belia di Malaysia. Ia juga telah berjaya 
mengukuhkan jaringan di antara kepakaran yang 
wujud di fakulti dan institusi pendidikan tinggi yang 
lain, alumni dan komuniti.  

3 August 2021: Jabatan 
Pemajuan Profesional 
dan Pendidikan Lanjutan 
(JPPPL), Pusat Pembangunan 
Keusahawanan Dan 
Kebolehpasaran Graduan (CEM), 
Bahagian Kaunseling UPM dan 
Pusat Perhubungan Alumni UPM 
telah berkerjasama dengan 
PERKESO dengan mengadakan 
beberapa siri bengkel untuk 
pelajar UPM. Pada 3 Ogos 2021, 
satu webinar bertajuk “Virtual 
Carrer Fair UPM Graduates 
Program” diadakan khusus 
untuk memberi pendedahan 
tentang peluang pekerjaan 
kepada pelajar UPM melalui 
MyFutureJobs. Webinar ini 

akan disampaikan oleh panel-
panel dari Perkeso iaitu En. 
Muhammad Safwan dan Puan 
Khadijah Aminah. 

Pada masa yang sama, Dr. Mohd 
Faiq bin Abd Aziz dari Jabatan 
Pemajuan Profesional dan 
Pendidikan Lanjutan (JPPPL) 
sedang merangka satu MoU 
yang akan diterajui oleh Fakulti 
Pengajian Pendidikan dengan 
mendapat kerjasama Pusat 
Pembangunan Keusahawanan 
Dan Kebolehpasaran Graduan 
(CEM), Pusat Perhubungan 
Alumni UPM dan Bahagian 
Kaunseling UPM dengan pihak 
Perkeso. Kerjasama ini bukan 

sahaja dapat mempromosi 
kepakaran pensyarah-
pensyarah di Fakulti Pengajian 
Pendidikan khususnya dan 
UPM am nya secara langsung 
di peringkat industri, malah 
lebih memerincikan kepada 
meningkatkan keyakinan diri 
pelajar dan kebolehpasaran 
graduan UPM.

28 Julai 2021, Serdang 
– Pejabat Sistem Insurans 
Pekerjaan (SIP), PERKESO 
melalui Pusat Kajian Pasaran 
Buruh Masa Hadapan EIS-
UPMCS (EU-ERA) telah 
menyatakan hasrat untuk 
bekerjasama dengan Fakulti 
Pengajian Pendidikan (FPP), 
Universiti Putra Malaysia (UPM) 
bagi menawarkan program 
Sijil Profesional kepada para 
pegawai di SIP, PERKESO. 
 

Susulan daripada itu, pihak 
EU-ERA telah mengadakan 
satu sesi perbincangan 
ringkas bersama dengan pihak 
pengurusan tertinggi FPP, UPM 
yang dihadiri oleh Dekan Fakulti 
Pengajian Pendidikan iaitu Prof.
Dr.Samsilah Roslan, Pengarah 
Institut Pengajian Sosial, Prof.
Dr.Ismi Arif Ismail dan Ketua 
Jabatan Pemajuan Profesional 
dan Pendidikan Lanjutan, Prof.
Madya Dr.Nor Wahiza Abdul 
Wahat  dan wakil SIP, PERKESO 

berkenaan dengan hal ini bagi 
gerak kerja dan perincian 
tindakan selanjutnya.  Ketua, 
Jabatan Pemajuan Profesional 
dan Pendidikan Lanjutan 
telah dilantik sebagai pegawai 
bertanggungjawab bagi 
menjayakan hasrat ini.

PERBINCANGAN PROGRAM 
SIJIL PROFESIONAL KEPADA 
KAKITANGAN SISTEM INSURANS 
PEKERJAAN (SIP), PERKESO 



JABATAN 
PENGAJIAN SUKAN 
(JPS)

08 Januari 2021 (Jumaat), 
Serdang – Rakyat di seluruh 
dunia dikejutkan sekali lagi 
dengan penularan semula wabak 
Covid-19 yang semakin tinggi. 
Malaysia juga tidak terkecuali 
dengan peningkatan kes yang 
semakin menjadi-jadi dengan 
wujudnya beberapa varian baru 
yang lebih agresif dan merbahaya 
dimana kita tidak dapat dipastikan 
kehadiran virus berkenaan.
 
Justeru itu, Jabatan Pengajian 
Sukan, Fakulti Pengajian 
Pendidikan, Universiti Putra 
Malaysia dengan kerjasama 
Persatuan Pelajar Fakulti Pengajian 
Pendidikan dan Pusat Kesihatan 
UPM berkolaborasi menganjurkan 
satu Program Bicara Kesihatan : 

“Kekal Sihat Dalam Norma Baharu” 
dengan menggunakan Aplikasi 
online iaitu Facebook Live dan 
Aplikasi Zoom. Antara Ahli Panel 
yang terlibat dalam menjayakan 
Program Bicara Kesihatan ini 
YM. Prof. Madya Dr. Tengku 
Fadilah Tengku Kamalden, Ketua 
Jabatan Pengajian Sukan dan Dr. 
Aditya Adawiah Darwis, Ketua 
Perkhidmatan Awam (Pegawai 
Perubatan) Pusat Kesihatan UPM 

 
Program ini amat bermanfaat 
kepada peserta kerana ia memberi 
panduan kesihatan terutamanya 
cara pemakanan yang betul, 
penjagaan kesihatan fizikal di 
rumah dan aspek kesihatan 
kerohanian. Program ini berjaya 

mempromosikan cara gaya hidup 
sihat kepada warga Universiti di 
semua peringkat melalui panduan 
penjagaan kesihatan asas dalam 
memberi fokus kepada kawalan 
pemakanan, kawalan penyakit 
dan pendidikan serta promosi 
kesihatan.
 
Diharapkan  dengan terhasilnya 
program  gaya hidup sihat  seperti 
ini di masa akan datang dapat 
membantu semua pihak lebih 
peka terhadap gaya hidup yang 
lebih sihat yang lebih baik  dalam 
pendamik Covid-19 ini.

Pemberita: Mimi Yushaiza binti 
Yahya

9 April 2021, Serdang – Majlis Lambaian Kasih Santunan 
Budi adalah bagi meraikan hari persaraan En. Azizan bin 
Saring yang merupakan Pembantu Operasi (N11) di stor 
sukan, Jabatan Pengajian Sukan (JPS), Fakulti Pengajian 
Pendidikan (FPP), UPM. Acara ini merupakan sebahagian 
dari aktiviti amali kursus SPE3546 (Kegiatan Sukan II) 
dan disokong oleh Alumni PJ Persatuan Pengajian Sukan 
dan Persatuan Pengajian Sukan Pendidikan Jasmani 
UPM dengan kerjasama JPS dan diadakan di Makmal 
Kinesiologi. Sambutan sederhana ini dilaksanakan secara 
tertutup dengan pematuhan S.O.P berdasarkan garis 
panduan seperti yang ditetapkan oleh Majlis Keselamatan 
Negara (MKN) dan Universiti Putra Malaysia (UPM) bagi 
mengekang penularan wabak COVID 19 dan melibatkan 
pensyarah, staf JPS dan seorang jemputan pengurusan 
FPP. 
 
Kemeriahan acara memuncak apabila En. Azizan yang 
ditemani isteri dihadiahkan sebuah motosikal WMoto Cub 
Classic 110cc bernombor pendaftaran TCH 9421 yang 

bertepatan dengan tarikh persaraan beliau. Beliau yang 
telah berkhidmat di JPS selama 37 tahun bermula pada 
1984. Beliau menerima cenderamata hasil sumbangan 
Alumni PJ, pensyarah dan staf JPS. 
Beliau diraikan bagi menghargai jasa beliau berkhidmat di 
JPS dalam memberi tunjuk ajar serta bimbingan kepada 
pelajar dan pensyarah yang memerlukan pertolongan 
berkaitan peminjaman dan penggunaan peralatan di stor 
sukan. Antara Alumni PJ yang pernah menerima khidmat 
beliau dan kini menjadi pensyarah di JPS adalah Dr. 
Borhannudin Abdullah, Dr. Chee Chen Soon, Prof Dr Soh 
Kim Geok dan Dr. Mohd Rozilee Wazir Norjali Wazir.
 
Diharapkan dengan kesungguhan dan kegigihan yang 
ditampilkan oleh En. Azizan semasa beliau berkhidmat, 
dapat menjadi inspirasi serta teladan kepada setiap 
pegawai yang masih berkhidmat di FPP dan UPM untuk 
sentiasa komited dengan bidang tugas walau apa jua 
jawatan dan tugas yang digalas.

Pemberita:  Hafiszan bin Hanafiah

MAJLIS LAMBAIAN KASIH 
SANTUNAN BUDI

YASSIN DAILY

21 Julai 2021, Serdang – UMAT Islam seluruh 
dunia terutama di negara tidak terkecuali 
kini berdepan dengan satu ujian berikutan 
penularan wabak Covid-19 dan kebanyakan 
kerajaan di dunia sudah pun melaksanakan 
Perintah Kawalan Pergerakan (PKP), kuarantin 
mahupun perintah berkurung sepenuhnya. 
Justeru itu pelajar Bacelor Pendidikan Jasmani, 
Fakulti Pengajian Pendidikan UPM terdiri 
daripada pelajar perempuan dari tahun 1 dan 4 
telah mengambil inisiatif menganjurkan bacaan 
Yassin pada setiap malam yang bermula pada 
19 Mei 2021 dan dijangka akan menamatkan 
bacaan Yassin tersebut pada akhir bulan Julai 
ini. Bacaan itu telah diketuai oleh Ketua Jabatan 
tersebut iaitu Profesor Madya Dr Tengku Fadilah 
Tengku Kamalden dan turut serta bersama 
pensyarah dan staf. Sehubungan itu, menurut 
Dr Tengku Fadilah, program tersebut diadakan 
untuk memberi kekuatan dan menyandarkan 
diri kepada Allah swt dalam berdepan dengan 
wabak (Covid19). Selain itu, program ini juga 
dapat mengukuhkan lagi ikatan silaturrahim 
antara sesama pelajar dan pensyarah serta 
staf jabatan tersebut. Malahan dengan adanya 

program tersebut, mampu  meningkatkan 
ketakwaan dan keimanan kepada Allah SWT. 
Pasti, walau apa juga ujian yang melanda 
kehidupan sepanjang tempoh ini atau mungkin 
pada masa depan, Allah SWT ingin mengajar 
kita semua mengenai sesuatu dan setiap 
apa yang berlaku pasti mempunyai hikmah 
daripada Yang Esa. Dalam Surah Al-Mulk, Ayat 
2, Allah mengingatkan bahawa setiap manusia 
pasti diuji untuk melihat kualiti amalan yang 
dikerjakannya.
Firman Allah bermaksud: “Dialah yang 
mentakdirkan adanya mati dan hidup (kamu) 
- untuk menguji dan menzahirkan keadaan 
kamu: siapakah di antara kamu yang lebih baik 
amalnya, dan Ia Maha Kuasa (membalas amal 
kamu), lagi Maha Pengampun, (bagi orang-orang 
yang bertaubat).”Berharap, dengan segala usaha 
dan tawakal kepada Allah, pandemik (Covid19) 
ini akan berakhir dengan baik, akhir kata PM 
Ketua Jabatan.

Pemberita: Rafidah Abdul Rashid

COVID 
& AKU 

SEBAGAI 
PENDIDIK

SERDANG: Pelajar Fakulti 
Pengajian Pendidikan dipelawa 
untuk menyertai pertandingan 
yang dianjurkan Jabatan 
Pengajian Sukan Fakulti Pengajian 
Pendidikan. Pertandiangan ini 
bertemakan COVID DAN AKU 
SEBAGAI PENDIDIK.

Ketua Jabatan Pengajian Sukan, 
Prof Madya Dr Tengku Fadilah 
Tengku Kamalden, berkata 
penyertaan terbuka kepada 

pelajar Fakulti Pengajian 
Pendidikan yang berada di 
dalam ataupun di luar kampus. 
Usaha murni ini adalah cetusan 
pihak pengurusan yang prihatin 
terhadap keadaan pelajar yang 
tertekan kerana berjauhan dari 
satu sama lain dan terpaksa 
mengikuti kuliah dalam talian. 
Pertandingan ini memberi peluang 
dan ruang kepada semua pelajar 
samada yang berada di dalam 
ataupun di luar kampus, untuk 
menzahirkan kreativiti mereka 
mengikut tema Covid dan Aku 
Sebagai Pendidikan,” katanya.

Pertandingan ini juga merupakan 
usaha membiasakan pelajar 
agar menerapkan budaya norma 
baharu dan kawalan kendiri bagi 
mengekang penularan wabak 
itu melalui Kempen Kesedaran 
COVID-19. Pada masa yang sama 
untuk menukarkan mindset 
pelajar agar bersedia sebagai 
bakal pendidik dalam dunia 
V.U.C.Aini. 

Beberapa pertandingan berkenaan 
Covid telah dianjurkan untuk 
kategori individu dan kumpulan 
seperti dokumentari, deklamasi 
puisi, Solekan bertemakan 
Covid, projek DIY, pertandingan 
kecergasan aerobic/Zumba dan 
melukis dan mewarna poster. 
Pihak FPP telah memperuntukkan 
hadiah wang tunai berjumlah RM 
2000.00 untuk pemenang.
 
Pemberita : Muhammad Safuan bin 
Yusuf

Sebarang pertanyaan lanjut, sila hubungi kami:
En Mohd Ridzuan: https://wa.link/f5ons0
Puan Rafidah: https://wa.link/5v7ssl
Intan: https://wa.link/8d8fir 

2 April 2021, Serdang - Persatuan Mahasiswa Fakulti Pengajian Pendidikan 
(FEDSSA) di bawah anjuran Majlis Tertinggi FEDSSA , dengan kerjasama Kelab 
Pendidikan Sains Pertanian dan Persatuan Pengajian Sukan telah mengadakan 
satu webinar tentang ecobrick kepada seluruh warga kampus UPM.  Selaras 
dengan objektif, program ini diadakan untuk memenuhi keperluan kearah 
pembangunan sahsiah, tanggung jawab dan kelestarian alam dalam diri 
pelajar. Selain itu, program ini juga dapat menanam perasaan cinta akan 
alam dan kepentingan pengurusan sampah yang teratur dan bersih dalam 
kalangan pelajar Fakulti Pengajian Pendidikan.  Penceramah yang dijemput 
adalah Dr Roxana Dev Omar Dev, merupakan peneraju hub ecobrick fakulti 
daripada Jabatan Pengajian Sukan, Fakulti Pengajian Pendidikan.  Program 
ini telah mendapat sambutan dengan hampir 173 tontonan di Facebook yang 
terdiri daripada pelajar Fakulti Pengajian Pendidikan dan warga kampus UPM. 
Program ini dilihat mendapat sambutan yang baik serta berjaya memberi 
impak dari segi kepekaan persekitran kepada pelajar dan diharapkan program 
sebegini dilaksanakan dengan lebih kerap pada masa akan datang.  Ekoran 
daripada webinar tersebut, Ecobrick Challenge @ FPP telah dijalankan dan 
pemenang pertama telah dimenangi oleh Nurul Shazwaniey Haslizau daripada 
Bacelor Pendidikan Sains Pertanian (RM200) dan pemenang kedua dimenangi 
oleh Ahmad Firdaus Solehin Mohd Asmi (gambar) juga daripada Bacelor 
Pendidikan Sains Pertanian (RM100).  Tahniah buat kedua-dua pemenang.

WEBINAR ECOBRICK: APA YANG 
PERLU AND TAHU?

JABATAN 
PENDIDIKAN SAINS 
DAN TEKNIKAL 
(JPST)

Mac 2021, Serdang – Jabatan Pendidikan Sains 
dan Teknikal (JPST), Fakulti Pengajian Pendidikan 
pada bulan ini telah menjalankan Bengkel Bersiri: 
Innovative TVET Online Courses. Untuk bengkel 
ini, perkongsian kepakaran disampaikan oleh 
kakitangan pelaksana JPST bermula 2 Mac 2021 
sehingga 17 Mac 2021. Seramai 124 orang peserta 
telah mendaftar dan hadir yang melibatkan 
para guru dan pentadbir dari sekolah harian, 
pensyarah kolej vokasional, institut pendidikan 
guru serta IPTA, dan juga para pelajar siswazah. 
Bengkel yang berjalan selama 3 jam setiap sesi 
ini merangkumi kupasan tentang kemahiran 
TVET seperti kursus masakan, kursus jahitan, 
kursus asas tani, kursus reka bentuk dan kursus 
pentadbiran. Semasa bengkel berlangsung, para 
peserta didedahkan dengan contoh pelaksanaan 
serta demonstrasi kursus tersebut sebagai contoh 
kursus masakan, membuat demonstrasi masakan 
seperti penggunaan alatan masakan dan teknik 
pembuatan masakan tersebut. Komitmen 
dan sambutan para peserta dan sokongan 
mantap dari ahli jawatankuasa program telah 
melancarkan perjalanan bengkel secara maya ini.

INNOVATIVE TVET ONLINE COURSES

BENGKEL PDP SIRI 3

20 Mac 2021 (Sabtu), UPM 
Serdang – Fakulti Pengajian 

Pendidikan pada hari ini telah 
menjalankan Bengkel Inovasi 

dalam PdP untuk siri ke-3 yang 
bertemakan Pembelajaran 

Berasaskan Masalah (‘Problem-
Based Learning’) atau ringkasnya 

PBL. Pada kali ini, perkongsian 
kepakaran disampaikan oleh Ts. 
Dr. Enio Kang Mohd Sufian Kang 

bermula dari jam 3 petang. Seramai 
62 orang peserta telah mendaftar 

yang melibatkan para guru dan 
pentadbir dari sekolah harian, 

pensyarah kolej vokasional, institut 
pendidikan guru serta IPTA, dan 

juga para pelajar siswazah. Bengkel 
yang berjalan selama 2 jam ini 
merangkumi kupasan tentang 

konsep PBL dalam pengajaran dan 
pembelajaran, langkah pelaksanaan 

dari aspek peranan guru dan 
pelajar, kaedah serta rubrik 

penilaian serta aplikasi serta aktiviti 
yang sesuai dijalankan sepanjang 
PdP. Semasa bengkel berlangsung, 

para peserta mempraktiskan 
contoh pelaksanaan PBL di dalam 

kumpulan mengikut bidang 
kepakaran masing-masing dan juga 

perbincangan kaedah penilaian. 
Komitmen dan sambutan para 

peserta dan sokongan mantap dari 
ahli jawatankuasa program telah 
melancarkan perjalanan bengkel 

secara maya ini.

BENGKEL PDP SIRI 4
24 April 2021 (Sabtu), UPM 
Serdang – Fakulti Pengajian 
Pendidikan pada hari ini telah 
menjalankan Bengkel Inovasi 
dalam PdP untuk siri ke-4 yang 
bertemakan ‘Flipped Classroom’. 
Untuk siri ini, perkongsian 
kepakaran disampaikan oleh Ts. 
Dr. Mohd Hazwan Mohd Puad 
bermula dari jam 3 petang. Seramai 
48 orang peserta telah mendaftar 
dan hadir yang melibatkan para 
guru dan pentadbir dari sekolah 
harian, pensyarah kolej vokasional, 
institut pendidikan guru serta 
IPTA, dan juga para pelajar 
siswazah. Bengkel yang berjalan 
selama 2 jam ini merangkumi 
kupasan tentang konsep ‘flipped 
classroom’ dalam pengajaran 
dan pembelajaran, langkah 
pelaksanaan dari aspek peranan 
guru, pelajar dan ibu bapa, kaedah 
pencarian sumber pengajaran, 
serta aplikasi yang sesuai 
digunakan dalam menghasilkan 
video serta ‘flipped homework’. 
Semasa bengkel berlangsung, para 
peserta didedahkan dengan contoh 
pelaksanaan serta penggunaan 
aplikasi, perbincangan secara 
virtual, langkah menjalankan 
penilaian pembelajaran daripada 
‘flipped homework’ yang disarankan 
serta menganalisis kesesuaian 
strategi PdP ini mengikut situasi 
di organisasi masing- masing. 
Komitmen dan sambutan para 
peserta dan sokongan mantap dari 
ahli jawatankuasa program telah 
melancarkan perjalanan bengkel 
secara maya ini.

29 Mei 2021 (Sabtu), UPM 
Serdang – Fakulti Pengajian 

Pendidikan pada hari ini telah 
menjalankan Bengkel Inovasi 

dalam PdP untuk siri ke-5 yang 
bertemakan Pembelajaran 

Berasaskan Projek (‘Project-
Based Learning’) atau ringkasnya 

PBL. Pada kali ini, perkongsian 
kepakaran disampaikan oleh Dr. 

Rahimah Jamaludin dari jam 2:30 
petang. Seramai 93 orang peserta 
telah mendaftar yang melibatkan 

para guru dan pentadbir dari 
sekolah harian, pensyarah kolej 

vokasional dan institut pendidikan 
guru serta para pelajar siswazah. 

Bengkel yang berjalan selama 2 jam 
ini merangkumi kupasan tentang 

konsep PBL dalam pengajaran dan 
pembelajaran, langkah pelaksanaan 

dari aspek peranan guru dan 
pelajar, kaedah serta rubrik 

penilaian serta aplikasi serta aktiviti 
yang sesuai dijalankan sepanjang 
PdP. Semasa bengkel berlangsung, 

para peserta mempraktiskan 
contoh pelaksanaan PBL di dalam 

kumpulan mengikut bidang 
kepakaran masing-masing dan juga 

perbincangan kaedah penilaian. 
Komitmen dan sambutan para 

peserta dan sokongan mantap dari 
ahli jawatankuasa program telah 
melancarkan perjalanan bengkel 

secara maya ini. Para peserta telah 
diberikan sijil penyertaan di akhir 

bengkel.

BENGKEL PDP SIRI 5

19 Jun 2021 (Sabtu), UPM 
Serdang – Bengkel Inovasi dalam 
PdP siri ke-6 anjuran Jabatan 
Pendidikan Sains dan Teknikal, 
Fakulti Pengajian Pendidikan 
telah berlangsung pada hari ini 
yang bertemakan Pembelajaran 
Berasaskan Komuniti (‘Community-
Based Learning’) atau ringkasnya 
CBL. Pada kali ini, perkongsian 
kepakaran disampaikan oleh Dr. 
Arnida Abdullah bermula 2:30 
petang. Seramai 57 orang peserta 
telah mendaftar yang melibatkan 
para guru dan pentadbir dari 
sekolah harian, pejabat pendidikan 
daerah, pensyarah kolej vokasional 
dan institut pendidikan guru serta 
para pelajar siswazah. Bengkel 
yang berjalan selama 2 jam ini 
merangkumi kupasan tentang 
konsep CBL dalam pengajaran 
dan pembelajaran, elemen-elemen 
penting dalam pelaksanaannya, 
pihak yang terlibat serta jangkaan 
output serta aktiviti yang sesuai 
dijalankan bagi memenuhi 
keperluan dan memastikan 
kejayaan CBL. Para peserta 
berpeluang membincangkan 
contoh cadangan pelaksanaan 
CBL di dalam kumpulan mengikut 
bidang kepakaran masing-masing. 
Komitmen dan sambutan para 
peserta dan sokongan mantap dari 
ahli jawatankuasa program telah 
melancarkan perjalanan bengkel 
secara maya ini. Para peserta 
diberikan sijil penyertaan di akhir 
bengkel.

BENGKEL PDP SIRI 6

PROGRAM BUAL BICARA
29 Jun 2021, Serdang – Jabatan 
Pendidikan Sains dan Teknikal 
(JPST) telah mengadakan 
Program Bual Bicara – Motivasi 
Kecemerlangan Staf JPST. Program 
ini diadakan bertujuan untuk 
memberikan motivasi dalam 
meningkatkan kecemerlangan 
kerjaya staf terutama dalam musim 
pandemik Covid-19 yang melanda 
kini. Program yang diadakan 
selama 90 minit melalui platform 
Zoom Meeting ini telah menjemput 
Pensyarah Kanan daripada 
Jabatan Pendidikan Kaunselor 
dan Psikologi Kaunseling, Dr. 
Asmah Ismail sebagai penceramah 
jemputan. Dalam program ini, staf 
JPST telah berkongsi pengalaman 
bekerja mereka dalam situasi 
norma baharu kini.

MAJLIS 
BACAAN 
YAASIN JPST
4 Jun 2021, Serdang – Jabatan 
Pendidikan Sains dan Teknikal (JPST) 
telah mengadakan Majlis Bacaan Yaasin 
Peringkat Jabatan. Majlis dihadiri oleh 
pegawai akademik dan pegawai pelaksana 
JPST. Majlis bacaan Yaasin yang diadakan 
selama 60 minit melalui platform Zoom 
Meeting ini telah dimulai dengan tazkirah 
yang disampaikan oleh Ketua Jabatan, 
Ts. Dr. Muhd Khaizer Omar. Ia diadakan 
bertujuan bagi memohon kesejahteraan 
dan dijauhkan daripada wabak virus 
Covid-19 yang melanda kini.



PUTRA FUTURE 
CLASSROM (PFC)

LAWATAN PENANDA ARAS

PUTRA FUTURE CLASSROOM, UPM 
SERDANG – 9 Julai 2020. Seramai 
14 orang tenaga akademik dan pihak 
pengurusan Institut Pendidikan Guru 
Kampus Pendidikan Teknik telah 
berkunjung ke PFC, FPP bagi Lawatan 
Penanda Aras Pembinaan Bilik Kuliah 
Maya. Delegasi ini diketuai oleh Dr 
Ahmad Sahabudin Yahya, Ketua Jabatan 
Perancangan Penyelidikan dan Inovasi 
IPGKPT. Prof. Madya Dr Soaib Asmiran, 
(Timbalan Dekan Akademik) dan Prof. 
Madya Dr Ismi Arif Ismail (Timbalan 
Dekan Penyelidikan dan Siswazah) turut 
sama-sama meraikan kehadiran delegasi 
ini di samping bertukar pandangan bagi 
mewujudkan ruang dan peluang untuk 
berkolaborasi bersama IPGKPT dalam 
pelbagai disilpin ilmu terutamanya bidang 
Pendidikan TVET.

INSTITUT PENDIDIKAN GURU 
KAMPUS PENDIDIKAN TEKNIK

PUTRA FUTURE CLASSROOM, 
SERDANG UPM - 6 Ogos 2020: 
PFC telah menerima kehadiran 
2 orang wakil Bahagian 
Sumber Teknologi Pendidikan, 
Kementerian Pendidikan Malaysia. 
Dr Azwan Abd Aziz (Timbalan 
Pengarah, Sektor Pembangunan 
Bahan Pembelajaran), dan Dr. 
Fatimah Hashim (Ketua Penolong 
Pengarah, Unit Reka Bentuk 
Instruksional) telah hadir ke 
PFC bagi membuat lawatan dan 
perbincangan awal bagi peluang 

berkolaborasi antara kedua-dua 
entiti ini. Prof. Dr. Ismi Arif Ismail 
dan Prof. Madya Dr. Habibah Ab. 
Jalil telah menjadi wakil fakulti 
semasa lawatan wakil BSTP ke 
PFCi. Lawatan ini memberikan 
peluang kepada mereka untuk 
melihat demonstrasi penggunaan 
aplikasi, perkongsian maklumat 
umum bagi pembinaan PFC dan 
mempromosikan UPM, FPP dan 
PFC pada khalayak umum. Turut 
membantu ialah En Muhammad 
Faisfadly dan En Mohd Syafiq 

Farhan. Pihak PFC berbesar 
hati menerima kunjungan ini 
bagi memartabatkan bidang 
pendidikan negara untuk 
menghadapi cabaran era digital, 
pendidikan pasca pandemik dan 
meneliti peluang penyelidikan 
antara PFC dengan BSTP KPM. 

BAHAGIAN SUMBER TEKNOLOGI PENDIDIKAN,
KEMENTERIAN PENDIDIKAN MALAYSIA 

PUTRA FUTURE CLASSROOM, 
SERDANG UPM - 19 Ogos 2020: 
PFC telah menerima kehadiran 
seramai 20 orang ahli delegasi 
dari Institut Pendidikan Guru 
Kampus Bahasa Antarabangsa 
(IPGKBA) yang diketuai oleh 
Datin Dr Bushro Ali, Timbalan 
Pengarah bagi Lawatan Penanda 
Aras. Ahli delegasi terdiri 
daripada pensyarah Jabatan Ilmu 
Pendidikan dan pihak pengurusan 
IPGKBA. Turut bersama-sama 
meraikan delegasi ini ialah 
Prof. Dr. Samsilah Roslan, Dekan 
Fakulti Pengajian Pendidikan. 
Antara pengisian lawatan ini 
ialah demonstrasi penggunaan 
aplikasi, perkongsian maklumat 
umum bagi pembinaan PFC 
dan mempromosikan UPM, FPP 
dan PFC pada khalayak umum. 
Turut membantu ialah Dr Mohd 
Hazwan Mohd Puad, Dr Arnida 
Abdullah, Dr. Norliza Ghazali, 
Pn. Siti Suria, En Muhammad 
Faisfadly dan En Mohd Syafiq 
Farhan. Lawatan Penanda 
Aras ini menyentuh pelbagai 
isu dan inisiatif yang dikongsi 
bersama. Pihak PFC berbesar 
hati menerima kunjungan rakan 
pendidik dari kumpulan dan 
institusi lain, seperti IPGKBA 
ini bagi memartabatkan bidang 
pendidikan negara untuk 
menghadapi cabaran era digital, 
Education 4.0 dan IR4.0 pada 
masa hadapan.

INSTITUT PENDIDIKAN GURU KAMPUS BAHASA ANTARABANGSA

PUTRA FUTURE CLASSROOM, 
SERDANG UPM - 14 Ogos 
2020: Pihak pengurusan Fakulti 
Perhutanan dan Alam Sekitar, 
Universiti Putra Malaysia telah 
mengadakan sebuah lawatan 
Penanda Aras ke PFC. Delegasi 
seramai 13 orang ini terdiri 
daripada Prof. Dr. Dato. Mad 
Nasir Shamsudin, Dekan Fakulti 
Perhutanan dan Alam Sekitar 
diiringi oleh Timbalan-timbalan 
Dekan, Ketua-ketua Jabatan 
dan Ketua Penolong Pendaftar. 
Kehadiran delegasi ini disambut 
baik oleh Prof. Dr. Samsilah 
Roslan, Dekan Fakulti Pengajian 
Pendidikan, Prof. Madya Dr. 
Soaib Asimiran Timbalan Dekan 
Akademik & Antarabangsa dan 
Unit Putra Future Classroom. 
Antara pengisian lawatan ini 
ialah penerangan mengenai 
fungsi PFC, kelengkapan dan 

fasiliti yang disediakan dalam 
PFC, demonstrasi penggunaan 
aplikasi PFC yang menggunakan 
teknologi Augmented Reality, 
proses pembinaan PFC dan 
perancangan masa hadapan 
PFC. Semoga hubungan erat 
antara dua pusat tanggungjawab 
UPM ini terus subur dan 
dapat meneroka lebih banyak 
kerjasama akademik, 
penyelidikan dan bidang lain 
pada masa akan datang. 

FAKULTI PERHUTANAN DAN ALAM SEKITAR

PUTRA FUTURE CLASSROOM, UPM SERDANG – 9 Oktober 2020. Seramai 8 orang tenaga akademik dan 
pihak pengurusan Institut Pendidikan Guru Kampus Ilmu Khas telah berkunjung ke PFC, FPP bagi Lawatan 
Penanda Aras Pembinaan Bilik Kuliah Maya. Delegasi ini terdiri daripada Unit Khidmat Pengurusan IPGKIK. 
Ketua Jabatan Asas Pendidikan Prof. Madya Dr Ahmad Fauzi Ayob sama-sama meraikan kehadiran delegasi ini 
di samping bertukar pandangan bagi mewujudkan ruang dan peluang untuk berkolaborasi bersama IPGKIK 
dalam pelbagai disilpin ilmu terutamanya bidang pendidikan teknologi.

PUTRA FUTURE CLASSROOM, 
SERDANG UPM – 1 April 
2021: PFC telah menerima 
kehadiran delegasi dari U 
Mobile Sdn Bhd. Dato’ Rosman 
Ridwan (Pengasas & Pengerusi 
U Mobile Sdn Bhd),  dan En. 
Mahesan Subramaniam, wakil 
delegasi U Mobile Sdn Bhd telah 
hadir ke PFC bagi membuat 
lawatan dan perbincangan awal 
bagi peluang berkolaborasi 
antara kedua-dua entiti ini. 
Prof. Dr. Samsilah Roslan, Dekan 
Fakulti Pengajian Pendidikan 
dan diiringi oleh Prof. Madya 
Dr Tajularipin Sulaiman telah 
menjadi wakil fakulti bagi 
menyantuni delegasi ini ke 
PFC. Lawatan ini memberikan 
peluang kepada kedua-dua 
pihak untuk merangka prospek 
masa hadapan bagi jalinan 
kolaborasi pintar antara pihak 

U Mobile dengan PFC menerusi 
perkongsian teknologi atau 
saluran komunikasi bagi 
memenuhi tuntutan norma 
pembelajaran digital. Turut 
membantu dalam lawatan 
ini ialah Dr Arnida Abdullah. 
Pihak PFC berbesar hati 
menerima kunjungan ini 
bagi memartabatkan bidang 
pendidikan negara untuk 
menghadapi cabaran era 
digital, pendidikan pasca 
pandemik dan meneliti peluang 
penyelidikan antara PFC 
dengan U Mobile Sdn Bhd. 

INSTITUT PENDIDIKAN GURU KAMPUS ILMU KHAS

LAWATAN DELEGASI U MOBILE SDN BHD

PUTRA FUTURE CLASSROOM, 
SERDANG UPM – 2 April 2021: 
PFC telah menerima kehadiran 
delegasi dari Universiti 
Pertahanan Nasional Malaysia 
bagi melihat model penyediaan 
bilik kuliah maya.  Dr. Ahmad 
Thamrini Fadzlin, En Mohamad 
Affan Mohamad Nassruddin 
dan En Ahmad Fahimi Amir, 
wakil delegasi UPNM telah 
hadir ke PFC bagi membuat 
lawatan penanda aras bagi 
program TESL, dan mengambil 

kesempatan ini untuk 
berkunjung ke PFC. Prof. Madya 
Dr. Soaib Asimiran, Timbalan 
Dekan Fakulti Pengajian 
Pendidikan dan diiringi oleh 
Prof. Madya Dr. Abu Bakar 
Mohamed Razali dan pensyarah 
Unit TESL telah bersama-sama 
mengiringi delegasi ini ke 
PFC. Lawatan ini memberikan 
peluang kepada pihak UPNM 
untuk mendapatkan gambaran  
secara menyeluruh bagaimana 
proses penyediaan bilik kuliah 

maya dapat diwujudkan bagi 
memenuhi tuntutan norma 
pembelajaran pasca pandemik. 
Turut membantu dalam lawatan 
ini ialah Pn. Noorizajune Abu 
Bakar dan En Mohd Syafiq 
Farhan Roshidi. Pihak PFC 
berbesar hati menerima 
kunjungan ini dalam usaha 
untuk menampilkan aspek 
keterlihatan UPM, khususnya 
PFC pada khalayak umum dan 
dapat menjadi contoh hub 
pendidikan digital.  

LAWATAN DELEGASI UNIVERSITI PERTAHANAN NASIONAL MALAYSIA

PUTRA FUTURE CLASSROOM, 
UPM SERDANG – 24 Jun 2020. 
Seramai 76 orang peserta telah 
menyertai Ms Teams Educators 
Super Star(t) Webinar. Webinar 
ini julung kalinya dibuat secara 
siaran langsung menggunakan 
teknologi layar hijau. Program 
ini merupakan kolaborasi pintar 
antara pihak Putra Future 
Classroom dengan Lenovo 
Technology Sdn Bhd, Microsoft 
dan Maxis Sdn Bhd. Antara 
pengisian program ini ialah 

pendedahan kepada penggunaan 
Microsoft Teams sebagai platform 
pengajaran dalam talian, 
projek Bring Your Own Device 
(BYOD) daripada pihak Lenovo, 
perkongsian penggunaan data 
talian internet daripada Maxis 
di samping penawaran harga 
mampu milik bagi produk Lenovo 
dan Maxis. Peserta webinar 
ini juga turut diberikan sijil 
elektronik dari PFC dan e-kupon 
bernilai RM10 tajaan dari Grab 
Food setelah menjawab soal 

selidik pasca webinar. Program 
ini juga diserikan lagi dengan 
kehadiran Prof. Dr. Samsilah 
Roslan, Dekan Fakulti Pengajian 
Pendidikan. Pembentang sesi 
webinar ini terdiri daripada Cik 
Fairuz Nadira Zainal (Microsoft), 
Cik Zahira Amer Hamzah, Edu 
Account Director (Lenovo) dan En 
Mohamed Zaifulas bin Mohamed 
Zainal, Government Strategic 
Account Lead (Maxis) dan Cik 
Nicole Lim (Lenovo) sebagai 
moderator.

WEBINAR MS TEAMS EDUCATORS SUPER STAR(T)
PENGGUNAAN TEKNOLOGI GREEN SCREEN CHROMA KEY 
LENOVO, MAXIS & MICROSOFT

PUTRA FUTURE CLASSROOM, 
UPM SERDANG –9 Oktober 
2020. Menampilkan Prof. Dr. 
Abdul Karim Alias, Pengarah 
Pembangunan Kecemerlangan 
Akademik Universiti Sains 
Malaysia (CDAE) penganjuran 
webinar yang julung-julung 
kalinya diadakan oleh Jabatan 
Asas Pendidikan dengan 
kerjasama Putra Future 
Classroom, Fakulti Pengajian 
Pendidikan. Prof. Madya Dr. 
Ahmad Fauzi Ayob, Ketua 
Jabatan Asas Pendidikan 
merupakan moderator 
yang diamanahkan untuk 

mengendalikan Webinar Tools 
and Tricks of The Trade for 
Teaching ini. Webinar ini telah 
mendapat perhatian dalam 
khalayak pendidik di seluruh 
lokasi dalam dan luar negara 
dengan kehadiran 100 orang 
peserta dalam talian Zoom. 
Kesemua peserta ini terdiri 
daripada pensyarah sama ada 
dari UPM, Universiti Awam, 
Universiti Swasta, IPG, Kolej 
swasta, guru dan pelajar 
pascasiswazah. Pengisian bagi 
webinar ini adalah berkaitan 
dengan proses perancangan, 
pelaksanaan dan penilaian 

pengajaran dalam talian atau 
maya. Peserta webinar ini juga 
telah diperkenalkan dengan 
pelbagai perisian, laman web 
pendidikan, aplikasi atau bentuk 
gamifikasi yang boleh digunakan 
dalam proses PdP dalam talian. 
Antaranya ialah ww.wooclap.
com, socrative.com. TedEd.
com, SharkTank, brightwheel, 
EdSurge, mindswarms, 
KickStarter. Sambutan yang 
diterima amat menggalakkan 
dan peserta bersedia untuk 
mengikuti lagi webinar sebegini.

TOOLS AND TRICKS OF THE TRADE FOR TEACHING 
PROF. DR. ABDUL KARIM ALIAS
PENGARAH PEMBANGUNAN KECEMERLANGAN AKADEMIK UNIVERSITI 
SAINS MALAYSIA

PUTRA FUTURE CLASSROOM, 
UPM SERDANG –20 November 
2020. Seramai 58 orang peserta dari 
pelbagai lokasi di seluruh negara 
mengikuti Bengkel Play+Learn+Create 
dalam talian. Kesemua peserta ini 
terdiri daripada pensyarah sama ada 
dari UA, IPG, kolej swasta serta pelajar 
siswazah dan prasiswazah. Bengkel 
PLC: Implementing Filpped Classroom 
ini merupakan kolaborasi antara 
pihak PFC dengan eLearningminds 
Sdn. Bhd. yang menampilkan dua 
orang pakar, En Kelvin Loh dan Dr 
Aizat Shamsuddin yang menunjuk 
cara bagaimana konsep dan proses 
sebelum, semasa dan selepas 
pelaksanaan Flipped Classroom 
dilakukan.  Peserta bengkel ini telah 
diperkenalkan dan berpeluang 
menggunakan secara percuma.
aplikasi Nearpod dan mendapat 
akses untuk menggunakan LMS 
eLearningminds: brightspace.com

IMPLEMENTING FLIPPED CLASSROOM 
ELEARNINGMINDS SDN. BHD.

PUTRA FUTURE 
CLASSROOM, UPM 
SERDANG –26, 27, 30 
November 2020 & 1 
Disember 2020. Seramai 
25 orang peserta dari 
pelbagai lokasi di seluruh 
negara mengikuti Bengkel 
Play+Learn+Create dalam 
talian. Kesemua peserta 
ini terdiri daripada 
pensyarah sama ada 
dari UPM, Universiti 
Awam, Universiti Swasta, 
IPG, Kolej swasta serta 
pelajar sekolah. Bengkel 
PLC: Fundamental of 
Blender 2.8 ini merupakan 
kolaborasi antara pihak 
PFC dengan Fargoes 
Infotech Sdn. Bhd. yang 
menampilkan dua orang 

pembangun bahan, Cik 
Nur Zainina Ruzana 
Zulkifli dan Cik Nurina 
Izzati Ramzi yang 
menunjuk cara bagaimana 
proses menghasilkan 
objek 3 Dimensi dilakukan 
dengan menggunakan 
perisian Blender 2.8. 
Peserta bengkel ini 
telah diperkenalkan dan 
berpeluang menggunakan 
perisian ini dan 
dibimbing sehingga dapat 
menghasilkan output 
dalam bentuk video 360 
darjah. Maklum balas 
yang diterima amat positif 
untuk bengkel sebegini 
diteruskan pada masa 
hadapan.

FUNDAMENTALS OF BLENDER 2.8 
FARGOES INFOTECH SDN. BHD.

PUTRA FUTURE CLASSROOM, 
UPM SERDANG –9 Disember 
2020. Menampilkan Dr Othman 
Talib, pensyarah yang disegani dan 
merupakan jurucakap dan penunjuk 
ajar Mendeley Malaysia. Bengkel 
Play+Learn+Create: Mendeley 
Application “Literature without Stress” 
ini telah berjaya menghimpunkan 
seramai 153 orang peserta dari 
pelbagai lokasi di seluruh negara 
mengikuti bengkel ini. Kesemua 
peserta ini terdiri daripada pensyarah 
sama ada dari UPM, Universiti Awam, 
Universiti Swasta, IPG, Kolej swasta, 
guru, dan pelajar pascasiswazah. 
Bengkel PLC merupakan kolaborasi 
antara pihak PFC dengan Unit 
Pendanaan dan Tajaan FPP. Peserta 
bengkel ini telah diperkenalkan dan 
berpeluang menggunakan perisian 
Mendeley dalam usaha mencari dan 
menguruskan artikel dan bahan 
penulisan akademik. Sambutan yang 
diterima amat menggalakkan dan 
peserta bersedia untuk mengikuti lagi 
webinar sebegini.

MENDELEY APPLICATION: LITERATURE SEARCH WITHOUT STRESS
UNIT TAJAAN DAN PENDANAAN FPP

PUTRA FUTURE CLASSROOM, UPM SERDANG 
–21 Disember 2020. Menampilkan Pn Nurul 
Nabihah Ishak, Guru Cemerlang Pemulihan 
Khas, penganjuran webinar secara percuma 
ini merupakan usahasama antara Putra Future 
Classroom dengan Kelab Bacelor Pendidikan 
Bahasa Melayu. Saudara Mohd Fakhrullah Abu 
Seman diamanahkan menjadi moderator webinar 
ini. Webinar ini telah mendapat perhatian 
dalam khalayak pendidik rendah, menengah 
mahupun pengajian tinggi di seluruh negara 
dengan kehadiran 187 orang peserta dalam 
talian Zoom dan Facebook Live PFC. Kesemua 
peserta ini terdiri daripada pensyarah sama ada 

dari UPM, Universiti Awam, Universiti Swasta, 
IPG, Kolej swasta, guru, pelajar prasiswazah dan 
pascasiswazah. Pengisian bagi webinar ini adalah 
berkaitan dengan aplikasi strategi dan teknik 
pengendalian proses pemulihan dan pengayaan 
dalam pengajaran Bahasa Melayu dalam 
konteks PAK-21. Peserta webinar ini juga telah 
diperkenalkan dengan pelbagai bahan pengajaran, 
jenis pemulihan dan maklum balas pelajar 
pemulihan menerusi perkongsian bahan yang 
dibentangkan oleh panel yang dijemput. Sambutan 
yang diterima amat menggalakkan dan peserta 
bersedia untuk mengikuti lagi webinar sebegini.

PEMULIHAN DAN PENGAYAAN DALAM PENGAJARAN BAHASA MELAYU 
PN NURUL NABIHAH ISHAK 
GURU CEMERLANG PEMULIHAN KHAS

PUTRA FUTURE CLASSROOM, UPM SERDANG – 
5 Februari 2021. Menampilkan Dr Mohd Mursyid 
Arshad selaku penceramah bengkel, bengkel ini 
memberikan peluang kepada penyelidik kualitatif 
untuk menguasai kemahiran menganalisis data 
kajian. Seramai 78 orang peserta telah menyertai 
Bengkel Play+Learn+Create: Qualitative Data 
Analysis Using Nvivo. Bengkel ini merupakan 
kolaborasi pintar antara pihak Putra Future 

Classroom dengan Innovate FPP. Antara pengisian 
program ini ialah pendedahan kepada penggunaan 
perisian Nvivo, penyusunan data kajian kualitatif, 
pelaporan dapatan kajian berbantukan perisian 
Nvivo. Peserta bengkel dalam talian ini juga turut 
diberikan sijil elektronik dari PFC setelah menjawab 
soal selidik pasca bengkel. Sambutan yang diterima 
amat menggalakkan.

QUALITATIVE DATA ANALYSIS USING NVIVO
PROF. MADYA DR. MOHD MURSYID ARSHAD

PUTRA FUTURE CLASSROOM, 
UPM SERDANG – 9 Februari 
2021.  Bengkel Play+Learn+Create 
dalam talian diteruskan dengan 
sesi perkongsian  bersama mantan 
pensyarah Fakulti Pengajian 
Pendidikan, Dato’ Dr. Roselan Baki.  
Seramai 25 orang peserta telah 
menyertai dan mendapat bimbingan 
secara maya bagi memahami dan 
mengaplikasikan prinsip asas 
penulisan akademik, strategi 
penulisan yang efektif, kekuatan dan 
kelemahan yang terdapat pada hasil 
penulisan akademik, dan bagaimana 
untuk menjadikan penulisan  sorotan 
liteatur yang padat dan dilengkapi 
dengan hujah yang tepat dan relevan.  
Bengkel Cabaran, Virus dan Vaksin 
dalam Penulisan Akademik ini 
merupakan kolaborasi pintar antara 
pihak Putra Future Classroom dengan 
Innovate FPP. Peserta bengkel amat 
berpuas hati dengan input, panduan 
dan saranan yang dikongsikan oleh 
panel yang dijemput.

CABARAN, VIRUS DAN VAKSIN DALAM PENULISAN AKADEMIK
DATO’ DR. ROSELAN BAKI

PUTRA FUTURE CLASSROOM, UPM SERDANG 
– 5 Mac 2021.  Bengkel Play+Learn+Create dalam 
talian diteruskan dengan sesi perkongsian  bersama 
Prof. Dr. Abdul Lateef Steven Krauss Abdullah, 
pensyarah disegani dan punya pengalaman luas 
dalam.penyelidikan dan penerbitan. Seramai 78 
orang peserta telah menyertai dan mendapat 
bimbingan secara maya bagi memahami paradigma 
asas penyelidikan kaedah penyelidikan campuran 
“mixed-methods” dalam pendidikan.  Antara topik 
yang dikongsikan ialah justifikasi pemilihan kaedah 

penyelidikan campuran, reka bentuk pelaksanaan 
penyelidikan campuran, contoh dan bahan bacaan 
yang boleh diteliti oleh penyelidik atau pelajar 
pascasiswazah. Bengkel Mixed-Methods Research 
in Education: A Primer ini merupakan kolaborasi 
pintar antara pihak Putra Future Classroom dengan 
Innovate FPP. Peserta bengkel amat berpuas hati 
dengan input dan bahan pengajaran, kelancaran 
pengendalian teknikal bengkel dalam talian dan 
berharap agar bengkel bersiri ini diteruskan.

MIXED-METHODS RESEARCH IN EDUCATION: A PRIMER
PROF. DR. ABDUL LATEEF STEVEN KRAUSS ABDULLAH

PUTRA FUTURE CLASSROOM, 
SERDANG UPM – 5 Mei 2021: 
Lenovo Technology Sdn Bhd telah 
menjadi penaja utama bagi Program 
Building Smarter Schools and Minds. 
Dengan kerjasama antara Putra 
Future classroom dengan Persatuan 
Mahasiswa Fakulti Pengajian 
Pendidikan (FEDSA), seramai 141 
orang mendaftar dan mengikuti sesi 
demonstrasi penggunaan Microsoft 
Teams dalam talian.  Sesi ini telah 
dikendalikan dengan begitu baik 
oleh En. Sunny Lim, penunjuk 
ajar yang berpengalaman luas 
mengendalikan pelbagai bengkel 
perkhidmatan teknologi dan pernah 
berkhidmat di Microsoft. Sesi ini 
diadakan secara interaktif dengan 
adanya penglibatan yang aktif 
dalam kalangan pelajar. Pihak 
Lenovo Technology Sdn Bhd juga 
telah menyediakan pelbagai hadiah 
menarik kepada peserta yang 
berjaya menjawab soalan yang 
dikemukakan.

PROGRAM BUILDING SMARTER SCHOOLS AND MINDS
EN SUNNY LIM MICROSOFT MALAYSIA
PERSATUAN MAHASISWA FAKULTI PENGAJIAN PENDIDIKAN (FEDSA)

PUTRA FUTURE CLASSROOM, SERDANG UPM – 
25 Jun 2021: Bagi meraikan ulang tahun pertama 
kolaborasi pintar antara Lenovo Technology Sdn 
Bhd dan Putra Future Classroom, Program Building 
Smarter Schools and Minds 2.0: Staying Connected 
with Remote Learning Through Ms Teams and O365 
telah diadakan khusus bagi memenuhi keperluan 
pensyarah dalam pencarian alternatif platform 
pembelajaran dalam talian. Dengan bimbingan 
pelatih berpengalaman luas mengendalikan 
bengkel perkhidmatan teknologi dan pernah 
berkhidmat di Microsoft Malaysia, En Sunny Lim 
telah membimbing 50 orang peserta dalam talian 
bagi menggunakan Ms Teams secara praktikal dan 
efektif.  

Sesi ini telah diadakan secara interaktif dengan 
adanya penglibatan yang aktif dalam kalangan 
pensyarah, staf dan pelajar pascasiswazah 
Universiti Putra Malaysia.  Peserta bengkel juga 
telah diperkenalkan kepada beberapa fungsi Ms 
Teams yang baharu bagi kegunaan PdP antaranya 
seperti Microsoft Forms, Live Captions, penyediaan 
tugasan pelajar, Professional Learning Communities 
Notebook dan pautan kepada Microsoft O365. 
Malah, peserta juga berpeluang mendapat sijil 
digital daripada komuniti Microsoft: Educator 
Centre setelah menyempurnakan soalan kuiz dalam 
talian. Sesi pengenalan kepada komuniti EdVision 
juga telah dikongsikan oleh Cik Zulaiha Abdul 
Wahab, Public Sector Sales Manager dari Lenovo 
Technology Sdn Bhd.

PROGRAM BUILDING SMARTER SCHOOLS AND MINDS 2.0: STAYING 
CONNECTED WITH REMOTE LEARNING THROUGH MS TEAMS AND O365
EN SUNNY LIM  MICROSOFT MALAYSIA & CIK ZULAIHA ABDUL WAHAB, 
PUBLIC SECTOR SALES MANAGER DARI LENOVO TECHNOLOGY SDN BHD.

PUTRA FUTURE CLASSROOM, 
UPM SERDANG – 12 Mac 
2020. Seramai 40 orang pelajar 
Bacelor Pendidikan Bahasa 
Melayu Semester 4 telah berjaya 
menganjurkan dan mengikuti 
Program Membudayakan 
Digitalisasi Pedagogi Bahasa 
2020 3.0. Program ini merupakan 
sebahagian daripada intipati 
Kursus LHE3116, Aplikasi 
Komputer dalam Pengajaran 
Bahasa Melayu seliaan Dr Marzni 
Mohamed Mokhtar. Program 
ini juga merupakan inisiatif 
kolaborasi pintar bersama 
pihak Fargoes Infotech Sdn.Bhd, 
Pusat Pembangunan Akademik 
(CADe) serta Kelab BPBM, dan 
Putra Future Classroom Fakulti 
Pengajian Pendidikan. Antara 
pengisian program ini ialah 
pendedahan kepada teknologi 
Virtue Reality, pengaplikasian 
Camera 360, nagivasi portal 
VR dan ThingLink serta 

pembinaan bahan pembelajaran 
menggunakan teknologi Virtue 
Reality. Program ini juga 
diserikan lagi dengan kehadiran 
Prof. Dr. Aminuddin Yusof, 
Timbalan Dekan Akademik 
Fakulti Pengajian Pendidikan, En 
Keshava, Chief Technical Advisor, 
Fargoes Infotech, Prof. Madya 
Dr Nurfadhlina Mohd Sharef, 
Timbalan Pengarah (Inovasi 
Pengajaran dan Pembelajaran) 
Pusat Pembangunan Akademik, 
Dr. Mas Nida Md Khambari 
(Penyelaras PFC), pensyarah 
Unit BPBM  dan Dr Evi Indriasari 
Mansor, pasukan penyelidik bagi 
pembelajaran masa hadapan

PROGRAM MEMBUDAYAKAN DIGITALISASI PEDAGOGI BAHASA 3.0 
PENGGUNAAN TEKNOLOGI VIRTUAL REALITY
FARGOES INFOTECH SDN BHD 

RAKAN INDUSTRI

Di samping menjalankan fungsi 
sebagai hub pendidikan, pameran 
dan pembelajaran, PFC juga 
telah mengorak langkah dengan 
bekerjasama dengan pihak Tadika 
Tahfiz Neheri Pahang (TTNP) 
dalam usaha membantu pihak 
tahfiz mewujudkan aplikasi 
hafazan al-Quran yang akan 
digunakan oleh segenap lapisan 
masyarakat prasekolah di bawah 
seliaan Tadika Tahfiz Neheri 
Pahang. Projek ini diketuai oleh 
Dr. Mohd Hazwan Mohd Puad dan 
Dr Fathiyah Mohd Fakharuddin 
bagi memberikan bimbingan 
dan khidmat kepakaran bagi 

kandungan modul Hafazan 
yang boleh dimuatkan ke dalam 
aplikasi ini. Modul Hafazan Al-
Quran in telah dihasilkan oleh 
Ustaz Shahrulkarnain Mohd Nazir.  
Wakil TTNP yang berkesempatan 
hadir ke PFC ialah Ustaz Ustaz 
Muhammad As-Syafiq bin 
Naziruddin (Pengurus TTNP) dan 
guru TTNP iaitu Pn. Norfarrahin 
binti Abd Karim Pn. Nor Rasyidah 
binti Abdul Karim dan Pn. Nurul 
Fathihah binti Izahar Turut hadir 
bagi perbincangan ini ialah Prof. 
Dr. Samsilah Roslan, Dekan Fakulti 
Pengajian Pendidikan.

TADIKA TAHFIZ NEGERI PAHANG 
PEMBINAAN APPS HAFAZAN AL-QURAN
-11 SEPTEMBER 2020

Pembabitan PFC dengan rakan 
industri teknologi dan komunikasi 
bagi tahun 2020 sekali lagi 
menunjukkan prestasi yang 
positif apabila pihak PFC telah 
dijemput oleh Lenovo Technology 
Sdn Bhd sebagai jemputan khas 
bagi memberikan input dalam 
pelancaran Program Ed-Vision: 
To Drive Digital Transformation 
of Schools in Malaysia. Pihak PFC 
diwakili oleh Dr. Marzni Mohamed 

Mokhtar manakala Prof. Dr. 
Samsilah, Dekan Fakulti Pengajian 
Pendidikan telah diundang 
sebagai wakil IPTA diminta untuk 
memberikan testimoni berkaitan 
bagaimana pihak industri 
seperti Lenovo dapat berkongsi 
kepakaran dan teknologi dengan 
institusi pendidikan di rantau Asia 
Pasifik. Program Ed-Vision ini telah 
dilancarkan oleh Mr. Khoo Hung 
Chuan Pengarah Transformasi 

dan Pembangunan Pendidikan 
Lenovo (Director of Education 
Transformation and Development, 
Lenovo Central Asia Pacific. Panel 
lain yang dijemput ialah Tn. 
Sheikh Manzoor, Pengurus Besar 
Kumpulan Sektor Awam Miscrosoft 
Malaysia (General Manager of 
Public Sector Group, Microsoft 
Malaysia) dan rakan media.

LENOVO TECHNOLOGY SDN BHD 
LENOVO, MICROSOFT LAUNCH PROGRAM TO DRIVE DIGITAL 
TRANSFORMATION OF SCHOOLS IN MALAYSIA PROGRAM ED-VISION 
- 5 NOVEMBER 2020

Pencapaian PFC dalam membina 
jaringan industri dan masyarakat 
tidak terhenti tatkala negara 
menghadapi cabaran pendidikan 
pasca pandemik. Lantaran 
mempunyai prestasi yang amat 
baik dengan rakan industri, 
pada akhir tahun 2020, Maxis 
Business pula menunjukkan minat 
untuk menjalinkan kolaborasi 
dalam pelbagai perkara yang 
membawa impak yang positif 
kepada bidang pendidikan. 
Perbincangan awal antara pihak 
Maxis Business yang diwakili 
oleh En. Mohamed Zaifulas bin 
Mohamed Zainal (Government 

Strategic Account Lead, Pn Norlaili 
Mohamad (Senior Specialist, 
Corporate Affairs) dan Unit Putra 
Future Classroom telah membuka 
peluang kepada PFC melebarkan 
sayap sebagai Pembina bahan 
bagi portal pendidikan eKelas 
Maxis. Portal ini merupakan 
program komuniti perdana Maxis 
yang menumpukan kepada 
pembelajaran digital untuk pelajar 
dari komuniti luar bandar. Pelajar 
didedahkan kepada pembelajaran 
berdasarkan pengalaman 
melalui kombinasi tutorial 
secara langsung, pembelajaran 
berkumpulan dan pertandingan, 

serta akses ke kandungan digital 
di portal eKelas. Maxis eKelas juga 
telah diakui oleh Kementerian 
Pendidikan sebagai satu inisiatif 
di bawah Highly Immersive 
Programme (HIP), di mana pelajar 
layak untuk mengumpulkan 
markah kokurikulum dari 
penyertaan mereka dalam eKelas. 
Harapan pihak PFC agar projek ini 
dapat direalisasikan pada tahun 
2021 dengan adanya penglibatan 
seluruh warga pendidik Fakulti 
Pengajian Pendidikan. 

MAXIS BUSINESS 
PROGRAM E-KELAS 
- 14 DISEMBER 2020 & 7 JULAI 2021

Kuala Lumpur, 26 April 
2021- Pihak Putra Future 
Classroom telah dijemput 
dan dilantik sebagai 
pakar perunding bagi 
penyediaan spesifikasi 
future classroom bagi 
Bahagian Pembangunan 
Insan Majlis Agama Islam 
Wilayah Persekutuan 
di Bangunan PERKIM. 
Antara yang hadir ke sesi 
perbincangan ini ialah 
Tn Hj Mohd Fauzi Abidin, 
(Pengurus BPI, MAIWP), 
Prof. Dr. Ismi Arif Ismail 
(Pengarah IPSAS UPM), Dr. 
Marzni Mohamed Mokhtar 
(Penyelaras PFC), pengetua 
Maahad SEMESTA, Tn 
Hj Abdul Rashid Shoaib 

(Pengarah Urusan FasTrack 
Synergy). Sesi demonstrasi 
penggunaan smartboard 
juga dilakukan semasa 
perbincangan ini.

BAHAGIAN PEMBANGUNAN INSAN MAJLIS AGAMA ISLAM WILAYAH 
PERSEKUTUAN DI BANGUNAN PERKIM.
TN HJ MOHD FAUZI ABIDIN, (PENGURUS BPI, MAIWP)
PROF. DR. ISMI ARIF ISMAIL (PENGARAH IPSAS UPM)

Selaras dengan perkembangan 
pendidikan semasa, Fakulti 
Pengajian Pendidikan dlihat 
bersedia untuk menggunakan 
salah satu saluran pengajaran 
seara maya dengan mewujudkan 
kursus-kursus yang boleh diakses 
secara maya dan dilanggani 
oleh khalayak umum. Usaha 
ini dimulakan dengan adanya 
taklimat awal yang disampaikan 
oleh Prof. Madya Dr. Siti Raba’ah 
Hamzah (Timbalan Dekan 
Penyelidikan, Pendanaan dan 
Inovasi Pendidikan) dengan 
mengadakan satu pertemuan 
dengan tenaga akademik yang 
berminat untuk mewujudkan 
kursus dalam talian ini. Prof. 
Madya Dr. Habibah Ab. Jalil juga 
telah dijemput bagi berkongsi 
pengalaman beliau dalam usaha 

membangunkan kursus dalam 
talian. Rentetan daripada usaha 
untuk mewujudkan kursus 
dalam talian, Putra Future 
Classroom telah mengadakan 
siri perbincangan bersama 
dengan rakan industri sedia 
ada iaitu OpenLearning untuk 
terlibat secara langsung 
bagi merealisasikan projek 
Microcredential Fakulti Pengajian 
Pendidikan.

Dengan tertubuhnya 
Microcredential Taskforce 
yang diketuai oleh Dr. Fazilah 
Razali, seramai 30 orang tenaga 
akademik dijangka dapat 
menghasilkan pelbagai kursus 
dalm talian yang diperlukan oleh 
khalayak umum. Persetujuan 
awal telah dicapai menerusi 

penggunaan domain https://
www.openlearning.com/upm-
innovate/ secara percuma 
yang diberikan oleh pihak 
OpenLearning bagi kesemua 
semua tenaga akademik untuk 
mendaftar dan membuka akaun 
kursus microcredential mereka. 
Pihak OpenLearning amat proaktif 
dalam membantu menjadikan 
projek Microcredential ini 
dengan mengadakan beberapa 
siri bengkel yang dihadiri oleh 
kesemua tenaga akademik 
yang terlibat bagi mencipta, 
menyediakan aktiviti, bahan 
dan penilaian dalam talian, 
memuatnaik bahan pengajaran, 
menguruskan profil di dalam 
domain yang telah disediakan.

TAKLIMAT & PERBINCANGAN PROJEK MICROCREDENTIAL BERSAMA TDPPIP
PROF. MADYA DR. SITI RABA’AH HAMZAH - 10 SEPTEMBER 2020

OPENLEARNING BASICS WORKSHOP (VIDEO) - 17 SEPTEMBER 2020

OPENLEARNING CREATE YOUR MICROCREDENTIAL COURSE - 1 OKTOBER 
2020

PROJEK MICROCREDENTIAL OPENLEARNING

The joining forces of trio – 
UNESCO-ICHEI, UNESCO Bangkok 
and UPM – was started from the 
participation of UPM colleagues in 
Shenzhen during 24-25 September 
of 2019 (Regional Consultation on 
ICT-Driven Innovation in Higher 
Education in Asia-Pacific). That 
was the embarkment of a very 
fruitful working partnership which 
also resulted in launching of 
policy brief (Building ecosystems 
for online and blended learning: 
Advancing equity and excellence 
in higher education in the Asia-
Pacific https://bangkok.unesco.
org/content/building-ecosystems-
online-and-blended-learning-
advancing-equity-and-excellence-
higher). Now through the duo 
- UNESCO-ICHEI and UPM - has 
synergies to commence a new 
collaboration with conducive 
zeal to incorporate digital 
transformation modalities for ICT-
leveraged inclusive and equitable 
quality higher education for all.
Through Faculty of Educational 
Studies, UPM – UNESCO-
ICHEI intend to strengthen the 
collaborative efforts for an 
inclusive, equitable and quality 
higher education in Malaysia. To 
start with building the capacity 
for HEIs and staff, UNESCO-

ICHEI invited UPM to become 
the official partner by joining 
on “International Institute of 
Online Education (IIOE: https://
www.iioe.org)” project which 
was launched in April 2020 
as a facilitative learning and 
shared-benefits platform with 
quality-yet-free courses and 
training resources for teacher 
professional development (TPD) 
in HE domain. IIOE consolidates 
the efforts by industry-university 
experts to address the intricate 
challenges and cater the 
potential in converting face-to-
face pedagogical activities to 
online-and-blended modalities. 
After UPM’s joining with the 
global partners on IIOE and to 
foster IIOE’s implementation, 
UNESCO-ICHEI will initiate Smart 
Classroom (SCR: http://en.ichei.
org/?s=smart+classroom) project 
deployment as ‘infrastructural 
support’ at UPM for teachers 
to more automate the common 
classroom tasks and to extend 
UPM’s own knowledge repositories 
of educational contents. SCR, a 
technology-supported learning 
environment with combination 
of hardware and software 
components - besides training 
sessions, is a goodwill gift from 

top-notch Chinese ed-tech 
enterprises to assist the partner 
HEIs with in-trend devices and 
equipment for teaching and 
learning activities. Moving 
forward, the next steps in plan are:
1- signing of MoU between 
UNESCO-ICHEI and UPM 
to officially commence the 
partnership,
2- ratifying IIOE agreement to 
join our global partners’ online 
platform for HEIs’ TPD and staff 
capacity building, and finally
3- inking SCR agreement to receive 
hardware, software and trainings 
for a technology-rich space for 
faculty and students.

UNESCO-ICHEI AND UPM, 
MALAYSIA MEETING 13-JULY-
2021 - A COLLABORATION FOR 
ICT-LEVERAGED QUALITY HIGHER 
EDUCATION IN THE REGION

“Digital Transformation for 
Inclusive and Quality Higher 
Education: Mapping the Core 
Competencies of the Higher 
Education Workforce” 
The event was co-organized by 
International Centre for Higher 
Education Innovation under the 
auspices of UNESCO (UNESCO-
ICHEI) in partnership with 
University of Engineering and 
Technology Lahore, Pakistan.
To better reflect the changes, the 
IIOE Competency Framework 
for Teachers need to be updated 
in regard to its inclusiveness, 
practicality and relevance to 
the existing national standards 
of teachers’ professional 
development in each country. In 
this regard, UNESCO-ICHEI and 
UET Lahore jointly has called 
for meetings in July 2021 to 
identify core competencies of 
the Higher Education Workforce. 
Considering the vast differences 
among countries in its network, 
the meeting was divided into 

two stages, with pre-consultation 
meetings grouped by sub-
regions on July 15th, 2021, and 
a consultation meeting on July 
27th, 2021. The panels from 
various counties. All partner 
universities, enterprises and 
other key stakeholders in the IIOE 
network in the Asia-Pacific were 
invited to attend the meeting. 
Guests speakers were invited 
to speak on the following topic: 
IIOE Competency Framework for 
Higher Education Workforce in the 
Asia-Pacific.
Both sessions synthesize 
significant insights into an updated 
ICT Competency Framework for 
the Higher Education Workforce. 
This framework will not only 
articulate the competency 
standards for the Higher Education 
Workforce, but also informs 
the professional development 
programmes that IIOE has in stock, 
which together can be applied to 
the digitalization of education in 
the foreseeable future.

IIOE ASIA-PACIFIC MID-YEAR 
MEETING 2021

Pihak ladang 
telah menjalankan 
beberapa projek 
tanaman sayuran 
yang melibatkan 
kaedah penanaman 
biasa dan 
fertigasi...”

LADANG 
FAKULTI 
PENGAJIAN 
PENDIDIKAN

Ladang Fakulti Pengajian 
Pendidikan terbahagi kepada 
beberapa bahagian seperti 
ternakan, tanaman hiasan, 
tanaman buahan dan tanaman 
sayuran. Untuk tanaman sayuran 
buahan, pihak ladang telah 
menjalankan tanaman sayuran, 
tanaman jagung. Pihak ladang 
telah menjalankan beberapa 

Bagi projek tanaman sayuran yang 
menggunakan kaedah tanaman 

fertigasi, projek ini dilakukan 
bersama amali pelajar. Jenis 

tanaman yang dilakukan untuk 
projek ini adalah sayur kalian. 

Bagi projek tanaman jagung pula 
telah ditanam sebanyak 2 kali 

pusingan termasuk 1 kali pusingan 
melibatkan amali pelajar. Jenis 

jagung yang ditanam adalah 
“Sugar rich 592”.

projek tanaman sayuran yang 
melibatkan kaedah penanaman 
biasa dan fertigasi. Projek-projek 
ini adalah untuk  menyediakan 
pelajar Bacelor Pendidikan Sains 
Pertanian dengan pengetahuan 
dan kemahiran amali pertanian 
sekaligus membantu penjanaan 
pendapatan bagi ladang Fakulti 
Pengajian Pendidikan 

Projek tanaman sayuran yang 
menggunakan kaedah tanaman 
biasa melibatkan beberapa jenis 
sayuran seperti, kangkung, bayam 
merah, bendi, kalian, sawi dan 
salad. Sepanjang januari sehingga 
ogos 2021, sayuran yang sudah 
ditanam sebanyak 8 kali pusingan.

Bagi ternakan pula, ladang menjalankan ternakan 
ayam mulberi. Ayam Mulberi ini adalah kacukan 
dari baka Sasso Perancis dan ayam tempatan. Ayam 
mulberi di ladang dipelihara dalam persekitaran 
yang tertutup dan bersih, diasuh memakan makanan 
berasaskan tumbuhan, khususnya dari sumber pokok 
mulberi yang segar. Ayam ini bebas dari suntikan 
hormon dan antibiotik. Inovasi ini telah menghasilkan 
ayam yang mempunyai tekstur daging yang pejal, 
kurang berlemak, dan sihat kepada pengguna. 
Setakat ini ayam mengahasilkan 100 ekor ayam 
mulberi setiap bulan.

Seterusnya, ladang juga telah 
berjaya membiakkan sebanyak 
20 ekor angsa baka Cina kelabu 
dan angsa Norweigia putih pada 
tahun 2020-2021.  Pemberian 
makan protein mixture yang 
terdiri dari beras, daun rumput 
basah, hampas kelapa dan soya 
membantu untuk mengaruh 
angsa bertelur. Angsa di ladang 
dipelihara  secara bebas dan 
juga disediakan reban khas yang 
mempunyai keluasaan 30” panjang 
x 15” lebar. Reban ini berfungsi 
sebagai tempat berteduh, bertelur 
dan tempat tidur. Terdapat dua 
kolam buatan konkrit yang 
berukuran 6” x 6 kaki yang 
membekalkan sumber air bersih 
kepada angsa untuk minuman.

Sentiasa berwaspada, jaga penjarakan sosial dan sentiasalah patuh kepada SOP yang telah ditetapkan. Semoga wabak 
pandemik COVID-19 yang sedang melanda dunia pada ketika ini dapat kita cegah dengan #kitajagakita

BERSAMA 
KITA JAGA 
KITA
FAKULTI PENGAJIAN 
PENDIDIKAN, UNIVERSITI 
PUTRA MALAYSIA


